KHONFERENSI NA MuDzImMuU

% Ndi a ni livhuwa, Murathu Orman. Ndi a ni livhuwa

nga maanda. Zwo luga, ri takalela u vhuya murahu
thaberenakeleni hafhu matsheloni ano. Ndi tou vha na
manzaranzara zwi—zwitukunyana; ro vha na tshifhinga tshi
mangadzaho nga maanda ino vhege. Iyi yo vha vhege khulwane
ya dziphathutshedzo kha nne. Huno nne ndi na ngoho ya uri i
nadzo kha inwi, nahone, vhanzhi vha vhoinwi fhano. Vhanzhi
vho tanganedza Muya Mukhethwa. Iyo yo vha i ndivho yashu
mutanganoni uyu. Huno tshiitisi tsha uri ri si u kunguwedze,
kule nnda, ho vha hu nga nthani ha—ha u sa vha na fhethu
ha u vhea vhathu. Ni a vhona? Ri tou. . .Vhusiku na vhusiku,
vhathu vha tou tuwa, avho ndi vhathu vhashu vha fthano. Huno
ro tou zwi bula vhukati ha vhathu vhashu fhano.

2 Huno malugana na munikelo zwenezwino wa mimanngi,
uyo wo vha u wa u itela vhathu vhashu vha fhano. Hani. ..
Itsho ndi tshithu tsha tshivhidzo tshashu. Itshi ndi tshikolo tsha
Swondaha tshashu tsha misi. Ni a vhona? Huno vhone...A
hu na zwinwe, arali munwe muthu o toda u thusa nga uyo
mukhwa, ri do—ri do vha na ngoho ya uri u iswa kha vha re na
thodea. Ri na mita, mudini, ine ya sa vhe na tshithu, i si nga vhi
na tshithu tsha Khushumusi. Vha ditika nga itshi tshivhidzo.
Huno ngauralo, nga iyo ndila, mulandu, u do—u do ya u itela iyo
ndivho. Munwe wa madikoni, kha tou vha vhudza uri ndi wa
mini, kana khaladzi anga ngei murahu u do u dzhia.

3 Zwino, ndi pfa uri ro no di vha na tshumelo ya ndovhedzo
matsheloni ano. Vha nga vho nkunda kha hezwo, a vho ngo
ralo? Zwo ralo, zwenezwo, ri do tou vha na inwe madekwana a
namusi, ngauralo, zwenezwo, ra vha na mbili dzadzo. Ngauralo
ri dzhia uri. . .Kana, nga zwituku, dzivha li do dadzwa, ngauri
nga u tavhanya nga murahu ha tshumelo, madekwana a
namusi, hu do vha na inwe tshumelo ya ndovhedzo.

4  Huno vhanwe vhavho, vho ri, vha do tea u lovhedzwa.
Ngauralo Billy o gidima, miniti i si gathi yo fhiraho, huno
a mmbudza, a ri, “Vha songo da nga u tavhanya, ngauri
Mukomana Neville o do tea u lovhedza, u thoma.” Huno a ri,
“Ho vha hu na vhathu vhanzhi hangei vhe vha do tea u tuwa,
nga u tavhanya. Huno vho vha vha si na ngoho ya uri ro vha ri
tshi khou yo vha na ndovhedzo matsheloni ano.”

5 Elelwani, ili dzivha li vulwa tshifthinga tshothe. Tshifhinga
tshothe, tshifhinga tshinwe na tshinwe-vho, awara inwe na
inwe-vho ya duvha kana vhusiku, lo lugela ndovhedzo. Vhanwe
vhashumeli vha dzhena hafha, vha shumisa ili dzivha u
lovhedzela khalo, ngauralo izwo ri a zwi takalela.

6 Fhano nga tshinwe tshifhinga tsho fhiraho, tshivhidzo
tsha Park Methodisi, ndo vha ndi henengei nga nthani
ha tshu—tshumelo ya tshumelo ya u rera. Huno murathu a
takadzaho a ri, “Ndo vha ndi nga hangei ha vha ha Mukomana
Branham nga linwe duvha, u shumisa itsho—itsho...” Ha pfi,
“Naa itsho tshithu ni tshi vhidza mini?”

7 Nda ri, “Zwi do konda kha Mumethodisi u ri, ‘Fhethu ha
ndovhedzo.”” Vho vha vhe na tshidongo tshituku henefho,
tshine vha shashela khatsho, ni a divha, tshi tshi tou vha tshithu
tshituku tsho dzulaho khatsho. Nda ri, “Ndi ipfi i kondesaho
kha Mumethodisi u ri, ‘Fhethu ha ndovhedzo,”” nda amba.

8 Ari, “Ri do takalela u vha na huthihi haho u mona hafha.
Ndi nga ndi a zwi tenda izwo.”

9  Ngauralo, elelwani, Mumethodisi, Mubaphuthisi,
Mupuresbiterieni, nnyi na nnyi a no toda u hu shumisa, asuho.
Ho vulwa, madi ndi a fhedzi.

10 Huno ri na lurodo lutuku, lwa lurodo lutuku, lu fhisaho
lune ra lu dzhenisa ngomu henefho, u lingedza u hu dudedza.
Fhedzi, nne ndi khou ni vhudza zwino, a lu hu dudedzi. Ayo
ndi madi a rotholesaho e nda vhuya nda a pfa vhutshiloni
hanga. Huno ndi a lovhedza, zwifhinga zwinzhi, hune nda do
tea u dzhia mulenzhe wanga huno nda raha muxwatu u re ntha
ha muelela, nga ndila iyo, u vha lovhedza. Huno zwenezwo
nda tshimbila nda ya hayani, u lingedza u tshimbila nda ya
hune nda tea u dzula, nda tshintsha zwiambaro zwanga. Huno
zwiambaro zwanga zwo vha zwi tshi xwatuwa kha nne, ndi
tshi khou tshimbila. Ndo vha ndi tshi tou kondelwa u dzhia
maga anga, mulenzhe wa shothi yanga wo vha u tshi tou
vha tshiomate, ndi tshi dzhia maga anga. Huno ho vha hu sa
rotholi sa aya. Ayo ndi madi a rotholesaho e nda vhuya nda
a vhona vhutshiloni hanga. Ndi tou vha ndi sa athu vhona
madi-vho a no nga ayo na kathihi.

11 Mukomana Kelley, ndi katukutuku o nxwatudza u isa
lufuni, tshifhinga tshothe ndi tshi dzhena ngomu henefho.
Huno ngauralo nga murahu ha. . .[Khaladzi Kelley u ri, “Arali
ni tshi pfa ni wavhudi, ha iti.”—Mudz.] Izwo ndi zwone. Musi
ni tshi pfa ni wavhudi, ha iti. Khaladzi Kelly u ri, “Musi ni tshi
pfa ni wavhudi, ha iti.”

12 Ro takalela itshi tshigwada tsho takalaho tsha vhathu,
vho vanganaho ngeno ntha, nga dinomineisheni dza tshaka
dzothe dzo fthambanaho. Hu tou vha vhana vha Mudzimu vho
poselwaho fhethu huthihi. Hu na vhathu ngomu hafha vha
re Methodisi, Baphuthisi, Nazarini, Vhukhethwa ha Mufhiri,
vha Katolika, Thanzi dza Jehovah, Saintsi ya Tshikriste, vha
Pentekostala, tshinwe na tshinwe tsho poselwa fhethu huthihi.

13 [Munwe u ri, “Na Muyuda.”—Mudz.] Na Muyuda. Rendani
Murena nga hezwo. Ndi a ni livhuwa. Ro takalela nga maanda

Muyuda. Ee, mune wanga. Arali zwo—arali zwo vha zwi si zwa
Muyuda, a thi divhi uri ro vha ri tshi do vha ri ngathi. Izwo ndi
zwone. Zwino, izwo ndi zwavhudi nga maanda.

14 Tyo ndi ndila ine Tadulu ha khou yo vha ngayo, kokotolo,
ngauri Tadulu hu khou do kuvhanganwa nga dinomineisheni
dzothe dzo thambanaho. Huno izwo ndi ngazwo ro dzula rothe
mafhethu a Tadulu.

15 Zwino, Doc, iyo yo vha i saikholodzhi zwituku. Ndi a
zwi divha uri yo vha i yone. Ene...Ndo vha ndi si tsini nayo
Iwo edanaho. Ndi tshi tou vha na manzaranzara zwituku,
matsheloni ano, zwi do dzhena kha gere ya vhuvhili, nga
murahu ha tshifhinganyana, huno zwa thoma hafhu, ni a
divha, musi ndi tshi thoma, ndi a tenda.

16 Zwino, ndo vha ndi na dzinwe mbudziso dzo dzhenaho
madekwe, dzo teaho mutangano. Arali Murena a tshi funa,
ndi do dzi fhindula nga u tavhanya vhukuma, madekwana a
namusi, ri sa athu vha na tshumelo ya u rera ya mi—misi,
madekwana a namusi. Huno ngauralo—ngauralo ivhani
na ngoho ya uri ni a da, madekwana a namusi, arali nga
khonadzeo ni tshi nga kona. Huno arali Murena a tshi funa,
ndi todou rera nga ha thoho ya ndeme nga maanda, ya u
vala ha mvuseledzo madekwana a namusi, u ya nga hune
ra divha, nndani ha musi Muya Mukhethwa u tshi do ranga
phanda u ya phanda.

17 Vhanzhi vha vhoinwi, a hu na zwinwe, ni do tea u humela
murahu mahayani anu, namusi, kana nga murahu ha tshumelo
iyi, khamusi, matsheloni ano. Ri todou amba zwauri ri a ni
takalela, nga maanda. Huno ri toda u ni tamela Khushumusi
yavhudi na zwa khwinesa zwa Nwaha Muswa. Mudzimu a vhe
na inwi huno a ni nee zwithu zwiswa, zwo engedzeaho zwa
Vhutshilo vhuswa zwine na khou zwi toda na u farwa nga
ndala yazwo. Izwo ndi zwine nne nda khou ita, nne mune, ndi u
farwa nga ndala ya zwo engedzeaho zwa Mudzimu.

18 Hu na dzinwe mbudziso dzo vhalaho. Hu na...Ndo tou
wana dzi si gathi lufherani, nga tshifhinga tshenetsho, vho
nnea. Huno munwe mukomana o nea murwa wanga, madekwe,
dzinwe mbudziso. Huno a tho ngo wana tshikhala tsha u swika
khadzo, ngauri ndo tou dzi panga tshikwamani tshanga, huno
ho vha ho no lengwa nga maanda.

19 Huno dzinwe dzadzo dzo tea hafhu murahu kha uyo
Mate-. . .kana Vhaheberu 6:4. Khaladzi Mammie u kha di bva
u amba, miniti i si gathi yo fhiraho, uri o vha o takala nga
maanda u wana hedzo, ngauri o vhudzisa mbudziso yeneyo
nthihi, nga tshinwe tshifhinga tsho fhiraho. Itsho ndi tshithu
tshi takadzaho nga maanda, nga maanda. Fhedzi nne ndi na
ngoho ya uri nothe no i pfesesa, zwe ya vha i zwone. Ndi a
fhulufhela uri no ralo. A si Mukriste o dalaho Muya.

20 Zwino arali ni tshi do ya kha Vhaheberu 10, ni do vhona
uri O amba ngomu henefho, zwo fhambana, zwenezwo U khou
amba nga ha tshivhi tshi sa hangwelwi kha Mukriste, fhedzi,
izwi, kha muthu o dalaho.

21 Fhedzi uyu ndi muthu a re mutendi a re mukanoni ane a
kha di bva u thetshela. Ri navho zwivhidzoni zwothe. Itonu
da tshivhidzoni, nahone, oo, vha a takalela zwine Murena a
ita, fhedzi vha nga si dzhene ngomu hazwo na kathihi. Vha
a takalela u vhona munwe a tshi fhodzwa, fhedzi vha nga si
didine uri vha bve huno vha rabelele vhalwadze, nahone vha
dalele sibadela, kana u ita tshinwe tshithu tshi re tshone, ni
a vhona, nga u ralo. No no vha vhona vha ulwo lushaka. Vho
thetshela. Vho vhona. U tou fana na zwe nda amba, vha Kaini,
Vhakanana, kana.. . .

22 Vhaisraele, musi vho vha vha tshi khou sendela Kanana,
ndi katukutuku vho dzhena. Vho ya henengei, kule lwo edanaho
u wana muthetshelo wa mitshelo u bvaho kha shango, fhedzi
vha ri, “Oo, a ri—a ri koni. Ri—ri nga si kone u zwi ita.” Fhedzi
Yoshua na Kalebe vho zwi divha zwauri vho vha vha tshi nga
kona u zwi ita, nge vha vha vhe na pfulufhedziso ya Mudzimu.

23 Huno izwo ndi zwe Paulo a vha a tshi khou lingedza u amba
nga hazwo, u amba nga ha zwa murahu henengei kha avho vho
daho tsini Halo, tsini nga maanda, fhedzi vha nga si vhee tshanda
tshavho Khalo, vhone vhane. Vha sokou ri, “Oo, ndi—ndi ya
tshivhidzoni, izwo zwivhidzo. Ndi ya kha—kha tshivhidzo tsha
vhukhethwa, tshivhidzo tsha Pentekoste. Ndi ya kha itshi.”

“Fhedzi naa no tanganedza Muya Mukhethwa tshee na
tenda?”

“0o0, hai. A thi athu u tou zwi ita.” Ni a vhona? Khezwo.

24 Fhedzi mutendi wa vhukuma a nga si awele u swika a
tshi dzhena ngomu Hawo. U tou tea u bva henefho a dzhena
Khawo. Ni a vhona?

25 U tou nga wa mu—mukanoni, zwino, uyo ndi muthu ane
Paulo a khou amba nga hae.

26 Naho zwo ralo, zwino, matsheloni ano, ndi Mulaedza wa
Mafhungo-madifha wa misi wa ano matsheloni, Murena a tshi
funa, o nnea ipfi lo edanaho.

27 Ngauralo ndi elekanya uri idzo ndi dzindivhadzo. Nne a thi
na ngoho, fhedzi ndi elekanya zwauri idzo ndi dzone, u ya nga
hune nda divha. Huno Murathu Neville o ita dzinwe dzadzo.

28 Huno ndi toda nothe ni tshi zwi divha, arali ni tshi nga vhuya
na vha kha iyi ndila. . .Inwi a no tea u ya hayani, zwino, huno
ni si nga saleli tshumelo ya nga madekwana, ndi toda ni tshi zwi
divha. Arali na vhuya na vha fhano, nga tshinwe tshithinga-vho,
ndi tama zwo vha zwo ralo, inwi idani huno ni pfe mufunzi
washu. Ri na mufunzi wa vhukuma kha iyi thaberenakele,

Murathu Orman Neville. A thi khou amba izwo ngauri o dzula
hatha. Ndo mu divha lwa minwaha. Huno ha athu shanduka, na
zwitukutuku. U kha di vha Orman Neville, mulanda wa Murena.
Ni nga ditika ngae. U tou vha wa vhuluvha, a fulufhedzeaho,
mureri a mangadzaho. Ndi dzula murahu hangei. . .

29 Huno ndo no pfa vhareri, shangoni lothe, vha tshi rera. Fhedzi
nga tshinwe tshifhinga u rera zwithu zwi no tou nnyakhamadza,
ndi a ni vhudza, zwi tou ni hwalela, kha—kha izwo zwithu
zwituku zwine a zwi shumisa. Ndi a ni vhudza, tshifhinga tshothe
ndi tshi da, ndi disa...Ndi wana manwalwa a no toda u swika
fumithanu a bvaho kha thero yawe, musi ndi—musi ndi tshi da,
ndi tshi khou a nwala fhasi. Ndi tshi ya hayani, “Yawee, nnenne,
naa ayo a nga si ite mulaedza! Yawee, nnenne, naa ayo a nga si ite
mulaedza!” Huno nda tou a nwala fhasi.

30 Ngauralo idani ngeno huno ni pfe Murathu Neville washu,
huno ni konane na vhathu vhashu. Ndi vhathu vha shayaho,
vha shayaho vhukuma. Fhedzi vha funa Murena, huno vha do
ni funa. Huno ngauralo ro takala uri no vha ni na rine, huno ri
rabela uri Mudzimu a ni fhatutshedze.

31 Zwino kha ri kotamise zwifhatuwo zwashu lwa
tshikhathinyana ri sa athu sendela Ipfi.

32 Murena wa tshilidzi, ri da zwino nga khuliso sa zwine ra
divha uri ri da hani. Ri da nga Dzina ]a Yesu, ri tshi tenda uri
Iwe wo ri fulufhedzisa, nga kha Ene, uri U do pfa tshinwe
na tshinwe tshine ra do U humbela nga Dzina Lawe. Huno ri
a rabela, Mudzimu, uri U do ita izwi madalo kha rine fhano
matsheloni ano.

33 Ri toda u U livhuwa zwi tshi bva ngomu vhudzivhani ha
mbilu dzashu, kha zwe Wa ri itela zwone iyi vhege yo fhiraho.
Mbilu nnzhi dzo tungufhalaho dzo itwa uri dzi takale. Vhathu
vhanzhi vho itwa uri vha pembele. Huno vhanzhi vhe vha vha
vho dada, kha Ipfi, zwino vha khou tavha mukosi wa gundo nga
kha Yesu Kristo. Ri a U livhuwa nga nthani ha izwi zwithu.

3¢ Huno ri a rabela, Murena, uri namusi hu do vha tshinwe
tshithinga tshine Wa do dalela vhathu Vhau. Huno ro
kuvhangana fhano, vha dzothe, tshaka dzo fhambanaho, ndi do
ri, dza zwivhidzo zwa dinomineisheni. Vhanwe vha na thendo
dzo fhambanaho, khamusi dza u sa tendelana kha Manwalo
nga ndila ya vhukonani, fhedzi ri si na hezwo uri zwi vhe
tshinwe tshithivheli-vho, na luthihi, na kha khaladzi wa
Muyuda we a imisa tshanda tshawe. Ro kuvhangana mafhethu
a Tadulu kha Kristo Yesu.

35 Ri a rabela, namusi, uri Muya Wau u shululelwe kha
rine nga huswa. Ri nee ndovhedzo ntswa, matsheloni ano,
Murena, kana u dadzwa huswa. Huno ri humbela uri U do
fhodza vhalwadze, vha thupheaho, avho vha re na thodea.
Ngoyu munna o dzulaho hafha kha tshidulomilinga, vhanwe

vha ngei nnda, khanwe, vha na vhuleme ha mbilu, vhanwe
vha na pfuko. Vha khou fa, Murena. Huno madokotela a
vhuthogwa a shango lashu o sedzisesa malwadze avho huno
a tsela ngomu fhasi hao u ya nga he a kona, huno khamusi
na miaro, huno uyo diabolo u kha di vha o fara. O diimisela u
dzhia vhutshilo havho. Huno ndi ene. . .A nga di tshea hunwe
fhethu nga lufhanga lwao na zwanda zwitete, u lingedza
u thusa uyo muthu, fhedzi ilo dimoni ]i do redzemutshela
ngomu ha inwe khuda thukhu huno la bvelela hathu. Ngauri
li a kona u dzumbamela dokotela. Fhedzi, Mudzimu, a nga
si kone u U dzumbamela. U a divha henefho hune a vha
hone. Huno nga Ipfi Ja lutendo Lwau na Maanda, u do tea
u sudzuluwa. Huno ri a U rabela, namusi, Mudzimu, uri U
do ita tshithu tshinwe na tshinwe tshivhi uri tshi tutshele
vhathu, uri vha kone u vha na mutakalo, huno vha diphina
nga phathutshedzo dza Murena Mudzimu washu. Ngauri ri
zwi humbela Dzinani ]a Yesu. Amene.

36 Zwino, hu na sagaduku nnzhi dzi re hatha. Huno ri do dzi
rabelela. Huno arali ni si na inwe hafha, huno ni tshi toda inwe,
zwo luga, inwi ni tou ri nwalela fhano kha bogisi la posofisi raru
mbili thanu, huno khathihi fhedzi ri do tshi rumela henefho kha
inwi. Izwo zwi wanala zwino kha Bugu ya Vhaheberu, kha Bugu
ya—ya Mishumo, ndima ya vhul9, hune ra dzhia zwisagaduku
kana dzifasikoti kha vhathu, uri ri dzi rabelele.

37 Kha ri fhende, matsheloni ano zwino, Manwaloni, kha
Bugu ya Yesaya, ndima ya 1. Yesaya 1, musi ri tshi vhala
tshipida tsha Lunwalo.

38 Huno musi ni tshi khou fhenda kha iyi Bugu, u ri tevhela
kha u vhala, ri toda u amba tshinwe tshithu nga ha tshumelo ya
phodzo i no khou da.

39 Zwino, a ri lingedzi u amba zwauri ri ita phodzo ya Muya,
fhano, khulu, ngauri phodzo ya Muya ndi thukhu. Huno na
kathihi ni nga si kone u ita tshituku tshihulu. Fhedzi ri tenda
zwauri mushumo wa Yesu Kristo, phesente dza fumalorathi
dzawo, wo vha u phodzo ya Muya. Huno nga u fara u
thetshelesa ha vhathu nga phodzo ya Muya, zwo disa u limuha
zwauri O vha e Mudzimu. Huno vhone. . .

40 O ri, “Arali ni sa koni u Ntenda u vha onoyo, zwenezwo
tendani mishumo ine Nda ita. Ngauri arali Ndi sa iti mishumo
ya Khotsi Anga, zwenezwo ni songo Ntenda. Fhedzi arali
Ndi tshi ita mishumo ya Khotsi, huno ni sa koni u Ntenda,
zwenezwo tendani mishumo.”

41 Ni a vhona, sa Muthu, O Diita Mudzimu. Kha
tshifhambano, kana...A sa athu ya tshifhambanoni, vho ri
Khae, “A ri U kandi nga matombo nga nthani ha mushumo
wavhudi we Wa ita. Fhedzi ri U kanda nga matombo ngauri
U muthu, u tshi Diita Mudzimu.” O vha e Mudzimu. O vha e

ene. Mudzimu o vha e Khae. Huno ngauralo, zwenezwo, A ri,
“Arali ni sa koni u Ntenda, tendani mishumo ine Nda ita.” Ni
a vhona? “Itonu tenda mishumo, zwauri ndi ya Mudzimu.”

42 Zwo ralo, zwino, ndi zwenezwo zwithihi namusi. A hu
na muthu kha Jithasi a re Mudzimu. Zwa vhukuma hai. Rothe
ri vhathu, munwe na munwe o bebelwa tshivhini, ro newa
tshivhumbeo vhutshinyini, ri da shangoni ri tshi amba mazwifhi.
Fhedzi vhunga ro fhira khazwo nga ndila i re khagala ino
vhege, u sumbedza uri Mudzimu luthihi o tshila nga ntha ha
tshivhumbwa Tshawe, nga nwambo wa tshivhi. Zwenezwo A
tshila na tshivhumbwa Tshawe, nga tshivhumbeo tsha muvhili,
Yesu Kristo; a toka dennde Yawe na rine, a dzula na rine, “a itwa
nama,” na rine, u itela u tambula tshivhi na matungu, vhutungu,
na zwithu zwine ra ita. Zwenezwo A khethefhadza Tshivhidzo
uri A kone u dzula khatsho. Ngauralo ho vha hu Mudzimu nga
ntha hashu; Mudzimu e na rine; Mudzimu kha rine.

43 Yesu o ri, “Nga ilo duvha, ni do zwi divha zwauri Nne
ndi kha Khotsi, Khotsi u kha Nne; huno Nne kha inwi, huno
inwi kha Nne.” Huno henefho ni a vhona, ndi Mudzimu a no
khou shuma. Ngauralo, musi muthu o dikumedzela tshothe kha
Muya Mukhethwa, nahone a tshi khou amba, a si muthu a no
khou amba.

44 Ndi a zwi divha izwo nga tshenzhemo. Nga tshenzhemo
thukhu yanga na Kristo, ndi wana zwifhinga zwe—zwe A
ntendela u dikumedzela Khae, u swika ndi si tsha divha zwe
nda vha ndi tshi khou amba. Huno ndo vha ndi tshi do vha
ndi songo zwi amba izwo, hu si na u itela tshithu shangoni,
fhedzi O zwi amba.

45 Hattie o dzula murahu hangei, mufumakadzi. Linwe duvha,
musi uyu mushumo muswa, une nda fulufhela zwauri u do
dzhena matsheloni ano. Huno vhoinwi nothe no no pfa nga
hawo. Huno musi ro vha ro dzula. . .Huno hu na vha no swika
malo kana fumi, henehafha zwino, vhe vha vha vhe hone vho
dzula nga itsho tshifhinga. Huno musi Muya Mukhethwa u
tshi rembulutshela kha uyo musadzi huno wa mu vhudza uri
a humbele tshinwe na tshinwe tshine a tshi tama, huno u do
newa tshone. Inwi ni elekanya uri ndo vha ndi tshi do vha ndo
zwi amba? Arali ndo vha ndi tshi nga kona, ndo vha ndi tshi
do zwi amba zwa zwino. Fhedzi ndo kundelwa u zwi amba
izwo. Huno nda tetemela, ndi tshi shaya nungo nga maanda.
Mukomana Banks Wood, o ima henefho, o vha o dzula tsini
na nne. Huno biko Jo vha li tshi khou elela zwandani zwanga,
huno nda shaya nungo nga maanda u swika ndi tshi takuwa
huno nda tuwa nduni. Zwo ntshuwisa nga maanda. Fhedzi
musadzi o humbela tshinwe tsha zwithu zwihulwanesa zwe
munwe muthu-vho a vha a tshi nga zwi humbela, huno a tshi
tanganedza. Ni a vhona, uyo o vha e Mudzimu. Uyo o vha e si
muthu. Vhathu vha nga si kone u ita izwo zwithu.

Yesu o amba na muri, “A hu na muthu a no la zwi bvaho
kha iwe.”

46 Huno vhafunziwa, duvha li tevhelaho...Nga u tavhanya,
zwa thoma u shuma nga tshenetsho tshifhinga. Duvha [i
tevhelaho, wo vha wo no thoma u puta. Huno vha ri, “Vhonani
uri muri u tavhanya hani u puta.”

47 Huno A ri, “Ivhani na lutendo kha Mudzimu. Ngauri ngoho
Ndi ri kha inwi, arali ni...” Hu si arali “Ndi,” fhedzi arali
“inwi.” “Ane a do amba na iyi thavha, ‘Sudzuluwa,” huno a si
timatime, fhedzi a tenda zwe a amba uri zwi do khunyelela, ni
nga vha na tshe na amba.”

4 Uyo ndi Mudzimu kha inwi. Ni a vhona? Naa ndi nnyi
ane a nga sudzulusa thavha nga nnda ha Mudzimu? Naa ndi
nnyi ane a nga ita uri zwithu zwi khunyelele nga u ralo nga
nnda ha Mudzimu? Ngauralo, ni a vhona, zwi nga phanda ha
dandetande, Mudzimu u kha vhathu Vhawe. Zwenezwo ri
tea u thonifhana. Ri tea u funana. Nga phanda ha zwithivheli
zwashu zwa dinomineisheni, ri tea u funana, naho zwo ralo. A
hu na thaidzo arali ri sa tendelani.

49 Khamusi, vhaapostola, vho kundelwa u tendelana. Vho
toda u divha uri ndi nnyi we a vha e muhulwanesa, na zwithu
zwinzhi. Yohane Marko, na—na Paulo henefho, vho vha na. ..
Huno Petro na Paulo vho vha na u sa tendelana. Fhedzi,
mbofho dza lufuno, idzo ndi dzone dzine ra khou lingedza
u lwela dzone namusi, dza uri vha Methodisi vhothe, vha
Baphuthisi, vha Puresbiterieni, vha Lutere, tshinwe na tshinwe
tshine tsha vha tshone, rothe ri fhethu huthihi, sa tshithu
tshithihi tsha Vhukriste. Zwino ri khou lingedza u dala Muya,
u da tsini na Mudzimu. Ilo ndi bono.

50  Zwino ni na Yesaya 1? Kha ri thome nga ndimana ya
vhul4. Huno nne ndi khou yo dzhia linwalwa, Murena a tshi
funa, u bva nga ndimana ya vhul8, u bvisa thaluso yanga.

Minwedzi yanpu miswa na zwimima zwanu zwe na
vhekanya muya wanga u a zwi vhenga: ndi vhuleme
kha nne; Ndo neta nga u zwi hwala.

Huno musit ni tshi tharamudza zwanda zwanu, Ndi
do ni dzumbela mato anga: ee, musi ni tshi ita dzinwe
thabelo-vho, Ndi nga si pfe: zwanda zwanu zwo dala
malofha.

Ditanzweni, ni dikunakise; latani vhuvhi, vhuvhi ha
mishumo yanu phanda ha mato anga; gumani u ita
vhuvhi;

Gudani u ita zwivhuya; todani khathulo, lamulelani
vho tsikeledzwaho, hatulani vha si na khotsi, lwelani
dzitshilikadzi.

Idani zwino, huno kha ri rovhedzane, u ralo MURENA:
naho zwivhi zwanu zwi tshi nga muridili, zwi do. . .
tshena sa mahada; naho zwo tswuka vhunga luvhundsi,
zwi do nga wulu.

Arali ni tshi nga funa na thetshelesa, ni do la
zwavhudi zwa shango:

Fhedzi arali ni tshi hana na ita zwa tshikhuna, ni
do liwa nga pfumo: ngauri mulomo wa MURENA WO
zwi amba.

51 Ni a divha, zwa zwenezwino, ro no pfa zwinzhi nga maanda
nga ha dzikhonferensi, vhathu vha tshi da fhethu huthihi.
Izwo ndi zwine Mudzimu a khou amba nga hazwo hafha,
khonferensi na vhathu Vhawe. “Idani, nahone ri rovhedzane.”
Izwo ndi zwe ra vha ri tshi khou zwi ita maduvhani a si gathi o
fhiraho. Huno zwinzhi nga maanda zwa lushaka, na mafhungo
a lushaka namusi, zwo tewa kha dzikhonferensi.

52 Fhano nga tshinwe tshifhinga tsho fhiraho, ndi a zwi
humbula nga ndila i leluwaho, huno vhunzhi ha vhathu
vha a kona u elelwa, Khonferensi ya Vhahulu Vhana. Vho
kuvhanganya vhana vha vharangaphanda vhahulwane vha
shango fhethu huthihi, vha shango li funaho mulalo, huno vha
vha na khonferensi. Huno kha iyi khonferensi vho lingedza u
dzhia tsheo ya zwine zwa do vha zwa khwinesa u zwi ita.

53 Huno zwenezwo ro vha na Khonferensi ya Geneva zwa
zwenezwino, he, ngei Geneva, vhathu vha funaho mulalo
vha shango vha dikuvhanganya fhethu huthihi, u vhudzisa,
na u rerisana, nga ha mulalo wa shango. Iyo yo vhidzwa
Khonferensi ya Geneva.

5¢  Zwenezwo, arali nne ndi sa khakhi, vho vha na—na
Khonferensi ya Paris, fhano zwino, tshinwe tshifhinga tsho
fhiraho. Huno vhothe vho tangana Paris, u rera nga ha
dzithaidzo, na u lingedza u disa mulalo.

55 Huno zwino Muphuresidennde washu a takadzaho,
Dwight Eisenhower, u khou endela shango lo vhofholowaho.
Bammbiri dzo dala zwone. Huno radio, nga ha nyambedzano
dza Vho-Eisenhower na vhathu vho vhofholowaho vha shango,
khonferensi na khonferensi, u khou lingedza u—u swika afho.
Huno. . . Vha a amba, kha dzibammbiri, nga ha ndila ine a—ine a
tanganedzwa mafhethu manzhi nga maanda, na nga ndila ine vha
imba luimbo lwa Amerika, kana vha imisela fulaga ntha, kana
vha imisa fulaga, kha ndi ralo, ntha, musi a tshi da. Huno—huno
munwe o fhambanaho u mu nea zwithiwa, na zwinwe-vho. Ndi
vhathu vhane vha vha tshaka dzi funaho mulalo.

5% Huno ndi elekanya zwauri ri tea u rabelela
Vho-Eisenhower, musi vha tshi khou didina tshothe, u lingedza
u vhulunga ili shango hune ri nga kona u vha na mitangano
ngaurali, u vhofholowa.

57 Amerika, kha tshivhi tshalo tshothe na vhuleme halo hothe,
li kha di vha ]a khwinesa line shango ]la vha nalo. Ndi a zwi
tenda izwo. Huno Mudzimu nga a li thuse u vha nga u ralo,
huno tshifhinga tshothe li dzule li nga iyo ndila, ngauri ri na
minwe milayo i funwaho. Izwo, ili lifhasi ]a kale Jo tambiswa
malofhani, u vhulunga iyi milayo.

58 Ngauralo ndi elekanya uri ri tea u rabela, tshifhinga
tshothe, uri Mudzimu a vhe na Vho-Eisenhower, vha
kale nahone mutakalo wavho a si wavhudi nga maanda.
Huno—huno munna tshiimoni tshawe tsha matshilisano, huno
a tshi khou ita zwipitshi, nahone a tshi khou lingedza zwawe
zwa khwinesa. Naho na si tendelane nae, kha politiki, mu
rabeleleni zwino. Ndi lushaka lwa hanu lu re khomboni.

59 Naa khonferensi dzi farelwani? Naa tshiitisi tsha idzi
khonferensi ndi tshifhio? Hu tea u vha na tshiitisi, kana vho vha
vha si nga vhi na idzi khonferensi. Vha tea u dzhia inwe tsheo ya
zwine vha khou lingedza u ita. Izwo ndi zwone zwine khonferensi
ya itelwa zwone, ndi u dzhia tsheo. Vhanna fhethu huthihi, na
hunwe fhethu, na thalukanyo dzo fhambanaho, huno zwithu
zwituku zwi a vuwa ntha hafha, huno tshinwe tshithu nga hafha,
na murahu hafha, zwenezwo vha tea u da fhethu huthihi huno
vha fara khonferensi, huno zwenezwo vha dzhia tsheo ya zwine
vha khou yo ita nga hazwo. Huno ndi ngazwo dzi tshi farwa.

60 Huno zwenezwo nga murahu ha tsheo, kana khonferensi
i a dzudzanywa, vha tea u vha na hunwe fhethu ha u vha na
iyi khonferensi. Huno arali ni tshi do dzhiela nzhele, izwo,
tshifthinga tshothe vha khou lingedza u wana hunwe fhethu
ho nakaho. Ndo vha ndi Geneva, he Khonferensi ya Geneva
ya vha i hone, ngei Paris, na—na mafthethu o fhambanaho
he khonferensi dza farelwa hone. Ndo no ya tshifhatoni tsha
U.N. Nahone, oo, tsho naka, nga maanda ngei Geneva. Huno
zwenezwo ngomu henefho, vha...Ndi tenda zwauri vha
lingedza u khetha aya mafhethu u itela uri u kokodza. . .Hu na
tshinwe tshithu, itsho, arali tshi tsha mulalo nahone—nahone
tshi tshi kokodza, tshi vhonala tshi tshi shuma kha muya wa
muthu. Ndi tenda zwauri izwo ndi ngoho.

61 Zwifhinga zwinzhi, u itela nne mune, u gonya thavha,
u sedza tshikovhelelo kana...zwi tou nnyanyula, huno
hu vhonala hu tshi nga phambano dzanga dzothe dzo
dzudzanyiwa. Fhethu, fhethu, fhethu ho khethwaho hune iyi
khonferensi ya fanela u farwa hone. Huno zwenezwo hu tea u
vha na tsheo dzi no tea u dzhiwa.

62 Huno zwenezwo munwe muhumbulo une nda toda ni tshi
u wana, ndi uyu, kha khonferensi, uri na kathihi a vha vhi
na khonferensi nndani ha musi hu na thodea ya ndeme. Ndi
kha—Kkha tshifhinga tshi netisaho, musi khonferensi dzi tshi
farwa.

63 Tshifhingani tsha mutangano wa Vhahulu Vhana, wo vha u
khonferensi ngauri Nndwa ya Shango ya II nga katukutuku yo
vha i tshi khou bva nnda ha zwanda. Huno vho do tea u da fhethu
huthihi huno vha tangayisa pulane dza nyito dzavho fhethu
huthihi, huno vha tandulula tshinwe tshithu; Vho-Churchill,
na Roosevelt, na vhanwe. Vha tshi khou lingedza u tanganyisa
zwipfi zwavho fhethu huthihi, u zwi tinga, u wanulusa zwi re
khwinesa, ngauri ho vha hu tshifthinga tsha ndeme. Ho vha hu
tshifthinga tsha musi shango lothe lo vhofholowaho ]la vha ]i tshi
do vha lo thuthuba. Huno Hitler, namusi, o vha a tshi do vha o
vha muvhusawoga wa shango, zwenezwo ro vha ri tshi do vha ri
songo vha na uyu mutangano namusi.

64 Izwo ndi ngazwo khonferensi dzi tshi farwa, huno—huno
tshiitisi tsha u vha vhea havho kha mafhethu o khethwaho,
na—na tshiitisi tsha uri vha tee u vha nadzo. Huno arali. ..
Huno ri a kombetshedzwa u ya khonferensini. Iyo ndi ndila ine
vha tangana. Huno idzo dzo vha dzi khonferensi khulwane. A
hu na u timatima thalukanyoni yanga, nahone tshifthinga a tshi
nga ntendeli, ipfi langa, u bvela phanda huno nda amba nga ha
dzinwe khonferensi khulwane u tsa fhasi na tshikhathi, dze nda
vhala nga hadzo, maduvhani a Farao, na vhanwe-vho. Fhedzi,
khonferensi khulwane dza sisteme iyi ya shango dzo no di farwa.
65 Huno, zwenezwo, Mudzimu o no fara dzinwe khonferensi
khulwane. Hu da tshifhinga, kha ekonomi khulwane ya
Mudzimu, hune ha tea u farwa khonferensi. Huno ya u thoma
ine ndi nga i vhidza, ya lino lifhasi, yo vha i ngadeni ya Edeni.
Musi, Vharunwa vha Mudzimu vha tshi da Hayani, vha tshi
khou tswimila, vha tshi ri, “Nwana Wau o wa. O tshinya, huno
o vunda milayo Yau.” Tshinwe tshithu tsho do tea u itwa.
Tshivhumbwa tsha Mudzimu tsho wa kha tshilidzi, huno tsha
livhanwa nga phandekanyo ya U Ya Nga Hu Sa Fheli kha
Vhuhone ha Mudzimu wawe na Muiti wawe.

66 Ho vha hu tshifhinga tsha ndeme, ngauri Khosi ya Tadulu
yo vha yo ri, “Duvha line na u la, ilo duvha ni a fa.” Huno
a tshi vhea fulufhelo Lawe kha murwa Wawe, murwa Wawe
o vunda mulayo Wawe. Ho do tea u vha na tshinwe tshithu
tshi no itwa. Ho vha hu tsiko Yawe. Ho vha hu mushumo wa
tshanda Tsha Ene mune. Ho vha hu lufuno lwa mbilu Yawe,
mufunwa Wawe. Tshinwe tshithu tshi fanela u itwa. Ngauralo
ho do tea u vhidzwa khonferensi.

67  Mudzimu o khetha munwe muri ngadeni ya Edeni. Huno
nga murahu ha musi O no posela nnda mikumba ya dzinngu
ya kale ya malofha ngomu ha...murahu ha zwitaka. A vhidza
Adamu na Efa, huno henefho A ita khonferensi, a amba
nahone a ita dzilatho la itshi tshithu tshi sa takadziho tshe
vhana Vhawe vha ita. Khonferensi ya Mudzimu.

68 Huno ho vha na tsheo ye ya dzhiwa. Tshifhinga tshothe,
kha khonferensi, hu na tsheo. Huno Mudzimu o dzhia tsheo.

Iyo, ngauri Efa o...Musi O mu fara kha tshitannde tsha
vhutanzi, ngauri o dzhia vhutshilo kha shango, u do tea u disa
vhutshilo kha shango. Huno kha Adamu; na kha nowa; nahone,
a hu na zwinwe, iyo i thoho ya lushaka, lushaka lwothe fhasi
hayo Iwo wa na Adamu.

69 Zwenezwo ndi a kona u humbula kha nyelelwo yanga,
inwe khonferensi, ya muporofita a shavhaho we a shaya nungo
kha tsheo dzawe, huno a elekanya zwauri mushumo wo vha
u muhulwane nga maandesa. Huno o vha o shavha huno a
dimalela mufumakadzi, huno a humela murahu sogani, huno a
vha henengei lwa minwaha ya fuina. Muporofita, o doliswaho
nga Mudzimu, e na ndaela khulwane; o bebwa shangoni, e
muporofita. Fhedzi, naho zwo ralo, nga u shushedzwa honoho
ha khakho yawe ye a ita, u i dzhia zwandani zwa ene mune
vhudzuloni ha u tevhela ndayo dza Mudzimu, a vhulaha
munna. Huno nga u shushedzwa na u ofha Farao, a shavhela
sogani, huno a vha henengei minwaha ya fuina.

70 Huno phuli dza Egipita, mushumo wo vha u muhulwane
nga maanda, mitana yavho yo vha i tshi khou vhavha nga
maanda, mbilu dzavho dzo vha dzo kwashekana nga maanda, u
swika zwililo zwavho zwi tshi da phanda ha Mudzimu, u swika
A tshi kombetshedzwa u vha na khonferensi.

1 Hu na ndila ya u kombetshedza khonferensi. Inwi ni nga
zwi ita vhutshiloni hanu, makhaulatshele.

72 Mihwalo ya vhathu, na zwililo, zwo vha zwi zwihulwane
nga maanda, u swika Mudzimu a tshi do tea u kombetshedzwa
u vhidza khonferensi. Musi Mudzimu a tshi dzhia tsheo, zwi
tea u vha nga iyo ndila. Ngauralo O no di ralo, hu sa athu tewa
shango, huno o vha o no vhea muthu kha Bugu ya Ngwana ya
Vhutshilo, u itela ndivho ya u phulusa avho vhathu. Zwithu
zwothe zwo pulanelwa phanda nga Mudzimu. Dzina la uyo
munna lo vha li Mushe, mulanda Wawe. Ngauralo, shango li sa
athu tewa, Mushe o nangiwa u phulusa vhathu.

Huno Mushe o kundela Mudzimu.

3 Izwo zwi tea u ri nea vhufulufhelo na tshivhindi. Rine
ro kundelaho Mudzimu, ri kha di vha na mafulufhelo.
[Mukomana Branham u vhanda zwanda zwawe luthihi—Mudz.]
Ri a Mu kundela, sa tshivhidzo. Ri a Mu kundela, sa vhathu.
Fhedzi kha ri vhidze khonferensi, ri zwi ambe Nae, ri vhone
zwine A do ri vhudza zwone, ri vhone tsheo ine ra do bveledza.

74 Huno munna wa Mudzimu o no kundelwa, huno Mudzimu
o do tea u vhidza khonferensi. O kundelwa u shumisa
munwe-vho. O vha o no khetha Mushe. Ngauralo u tsela
fhasi ngomu sogani, hunwe fhethu ngei murahu ha soga,
tsini na Sinai. Huno A khetha thodzi ya thavha, na tshitaka,
hunwe fhethu. A elekanya, “Ndi do disa Mushe ngeno ntha.

Afha hu do vha fhethu havhudi, kule na nngu dzawe, kule na
mufumakadzi wawe, kule na vhana vhawe, kule na vhathu
vhothe. Huno Ndi do vhidza khonferensi nae.”

5 Henengei, musi A tshi amba na muporofita,
mafhedziseloni vha swika kha thoho. “Ndo pfa zwililo zwa
vhathu Vhanga. Izwo ndi ngazwo Ndo u vhidza, Mushe. Ndo
pfa zwililo zwa vhathu Vhanga ngei fhasi, huno Ndi a elelwa
zwauri Ndo ita pfulufhedziso ine Nda tea u i vhulunga.
Zwino Ndi khou u ruma ngei fhasi.”

76 Mushe a vha na maipfi awe—awe a u fhindulana na
Mudzimu. O vha e muthu. A ri, “Fhedzi nne ndi nnyi? Ndi—ndi
nga si kone u amba.”

77 Huno zwenezwo kha iyi—iyi khonferensi, Mudzimu a ri kha
Mushe, “Naa ndi nnyi o itaho mulomo wa muthu? Naa ndi nnyi
o itaho uri muthu a ambe? Naa ndi nnyi o itaho dzingandevhe?
Naa ndi nnyi o itaho tshimuma?”

Huno Mushe a di gungula. O vha a tshi toda u vhona
vhugala ha Mudzimu.

8 Huno A ri, “Mushe, arali u tshi toda u divha uri Ndi nne
Nnyi, Ndi nne Mudzimu a shumaho madembe. Posela lubada
Iwau fhasi mavuni.” Huno lwa shanduka Iwa vha nowa.
Zwenezwo A ri, “Panga tshanda tshau gopwani lau.” Huno a
tshi bvisela nnda, huno tsha vha tshi mapele. Huno musi a tshi
tshi dzhenisa murahu hafhu huno a tshi bvisa, tsha vha tsho
fhola. Ha pfi, “U a divha uri Ndi nne Nnyi, Mushe? Ndi nne
Mudzimu a no ita madembe. Ndi nne Mudzimu a no fhodza
vhalwadze na vha thupheaho. Ndi nne Jehovah Mudzimu.”

9  Mushe a ri, “Ndi vhona vhugala Hau. Tshithu tshithihi
tshine nda toda u tshi divha, musi iyi khonferensi i sa athu
vala. Naa ndi do ri ndo runwa nga nnyi kha Farao?”

A ri, “Mu vhudze zwauri ‘NDI HONE’ o u ruma.”

80 Hu si “Ndo vha,” kana “Ndi do vha.” Fhedzi, a re hone lini
na lini, “A sa shanduki mulovha, namusi, na lini na lini.” “NDI
HONE,” NDI ndi likhathi la zwino, zwino. Li dzhia li daho, la
zwino, na—na likhathi Jo fthiraho, “NDI HONE.”

“NDI HONE o u ruma.”

81 Mushe o tanganedza ndaela dzawe huno a tsela fhasi
ngei Egipita. A tshi bva, a tshi khou disa vhana, ha da
tshithinga, zwenezwo, nga tshifhinga tshenetsho, musi vho
hahedzwa. Vhathu, vhathu vho vhidzelwaho nnda, vhathu
vho fhandekanywaho na shango lothe! Israele o vha e vhathu
vha Mudzimu, samusi vho vha vhe Egipita. Musi vho no di
bva kha la Egipita, vho vha vhe tshivhidzo tsha Mudzimu.
Ipfi “vho vhidzelwaho nnda,” kana tshivhidzo, li amba “vho
vhidzelwaho nnda.” Ngauralo vho vhidzelwa nnda vha tshi bva
kha shango lothe, huno ndi vhone tshivhidzo.

82 Izwo ndi zwine tsha vha zwone matsheloni ano, avho vho
vhidzelwaho nnda ha shango, a hu na thaidzo ya uri vha na
tshisumbavhuyo-de tsha dinomineisheni khavho. Arali vha tshi
vhidzelwa nnda, vha fhandekanyelwa kha Mudzimu, huno ndi
vhone mirado ya Tshivhidzo Tshawe tshihulwane.

83  Ngauralo avha vhathu vho difhandekanya, nga u nekedza
maloftha a ngwana, na nga u dodza ma-—malotha, kha
tshiaramo tsha vothi. Huno ayo o vha a tshi dodzwa nga isopo.

8¢ Sedzani. Ndi toda inwi ni tshi dzhiela nzhele tshinwe
tshithu hatha. Zwi a mangadza nga maanda. Mushe o laya uri
vha dzhie isopo, huno vha i mbwandamedze ngomu malofhani
a ngwana, huno vha a dodze kha vothi. Malofha, a hu na
zwinwe, o vha o imela Malofha a Kristo. Isopo yo vha i tshene
dza maduvha othe. No vha ni tshi nga dzi wana hunwe na
hunwe, na tou tupula tshidalatshanda tsha dzitshene.

8 Zwi sumbedza uri Malofha a a dodzea nga ndila i leluwaho.
Tshene dzi imela lutendo, lutendo fhedzi kha Mudzimu. A ni
tei u ya hunwe fhethu-vho. Itonu dzhia lutendo lwa Mudzimu
huno ni dodze Maloftha kha mbilu yanu. I ri ni, “Nne ndo
fhandekana na zwithu zwa shango, ngauri, nga lutendo, ndi
dodza Malofha kha tsumbo yanga matsheloni ano. Ndi do
fhola, ngauri ndi dodza Malofha kha tshiaramo tsha mbilu
yanga. Na kathihi ndi nga si do tendela u timatima hu tshi
nkwama hafhu, ngauri ndi do ditsireledza nga u vhea Malofha
a Yesu, nga lutendo (isopo yanga), kha vothi langa. Huno a hu
na swina li no do dzhena. Ndi nga si tsha vha a sa tendi Ipfi la
Mudzimu na kathihi.” Iyo ndi ndila ine zwa leluwa ngayo.

86  Vho vha vhe kha mumatsho wavho, nga murahu ha musi
vho no fhandekanywa, nahone vhe vhathu vho vhidzelwaho
nnda. Huno vha da kha Lwanzhe Lutswuku. Huno vho do
tea u ri hu imiwe. Vho kundelwa u pfuka. Mudzhenerala
muhulwane, Yoshua, o do tea u imisa tshanda tshawe huno
a lidza porompita, u, “Imani! Litshani u matsha! Hu na
tshikundisi phanda hashu. Ri na dzithavha thungo dzothe. Ri
ngeno fhasi govhani, huno ri tea u ima.”

87 Huno musi itsho Tshivhidzo tshi tshi vhuya tsha ima, izwo
ndi musi Sathane a tshi dzhia ndango. Ri tea u tshimbila, ri
sa thidzi nahone nga u tavhanya, ri tshi khou matshela u yela
Tsioni. Ni songo tendela Tshivhidzo tsha Mudzimu a tshilaho
tshi tshi vhuya tsha vha na mulandu wa u ima.

8 Ngauralo vha ima, huno ha pfi, “Naa thaidzo ndi
mini hafha?” Huno zwenezwo vha tshi tou ima huno
vha toka dennde dzavho, nahone vha thoma u awela lwa
tshifhinganyana, vha pfa u bvuma ha malinga. Huno ndila i
yothe ya u ponyoka ye vha vha vhe nayo yo vha i ya u ya
murahu. Huno haftha hu da mmbi ya Farao, i tshi khou dzhena
uri i thithise, kana i vha thivhele ndila.

89 Vhoinwi maswole, ni tshi divha pulane ya nyito, nga ndila
ye vha vha valelela. Ho vha hu na Lwanzhe Lutswuku phanda
havho, thanwe maela mbili kana tharu u budekanya lwone.
Hafha ho vha hu na dzithavha ndapfu; vho kundelwa u dzi
gonya. Vho vha vha tshi do nga dzinngu, dzo balanganaho ngei
nnda, gobane ya muposi wa vhura munwe na munwe. Huno
murahu havho, nge vha ima, hu da swina.

9 Zwi sumbedza izwi, dzikhonani, na kha mumatsho
namusi u yela Shangoni lo fulufhedziswaho, swina li tou vha
u fhufha kana huvhili murahu hashu. Ri nga si ime kha iyi
mvuseledzo. Iyi i nga si vhe i tshi khou ri hu imiwe. Itonu
dzulela u ya phanda. Bvelani phanda. Inwi ni na Vhuhone
ha Muya Mukhethwa kha inwi, vhusiku ha mbamulovha, na
madekwe. Zwino ni sa thidzi dzhenani ngomu Haho. Ni songo
ri hu imiwe, ngauri swina [i tsini murahu hanu.

91 Huno zwenezwo hu tshi tou pfi hu imiwe, na mmbi ya
Farao yo vhonwa, i tshi da i tshee kule-kule; u—u vhomba ha
malinga a dzigoloi, na buse li tshi khou fhufha, na u zhamba
ha maswole. Ndi tshifhinga-de nandi! Zwi ita uri vhathu nga
zwituku uri vha dzhene kha u hanganea.

92 Fhedzi ho vha hu na munwe, vhukati havho, we a vha a
tshi zwi divha uri a hu na tshi itisaho uri hu dinaleiwe. O vha
o no vha na dzikhonferensi. O zwi divha uri zwo dzhiani u fara
Mudzimu. Ngauralo ntha, ri do ri, ntha kha muvhundu, kha
linwe tombo, Mushe o didzumba kha vhanwe vhana vhothe vha
Israele, huno henefho a fara khonferensi. “Murena, ndo matsha
nda swika fhethu fhano, fhedzi tshikundisi tsho ri imisa. Ro do
tea u ri hu imiwe.”

93 Vhunga mukomana washu haftha kha tshidulomilinga.
Vhunga khamusi inwi no dzula henefho ni na pfuko, kana ni
na vhuleme ha mbilu, kana tshinwe tshithu tshine na divha
zwauri ni khou tou yo fa nga u tavhanya. Swina lo ni imisa.
Lo ita uri ni ime. Khamusi ni a da na ima swina [i sa athu
ni thirela. Khamusi hu na tshinwe tshithu vhutshiloni hanu,
tsho ni vhangelaho uri ni ime. Tshinwe na tshinwe tshine tsha
vha tshone, ni kha di vha na pfanelo ya khonferensi. Kha
ri zwi ambe Nae. Kha ri ite tshinwe tshithu nga hazwo. A
hu na thaidzo uri swina ndi lithio, na kathihi a li athu vha
lihulwanesa kha Mudzimu washu. Ri toda khonferensi.

94 Ngauralo Mushe a gonya, murahu ha hunwe fhethu, ri do
amba, huno a fara khonferensi na Mudzimu. Ho ngo divha zwe
a vha a tshi tea u ita.

9 Khamusi a ni divhi zwine na tea u ita. Khamusi ni
muitazwivhi, huno no no ita zwivhi zwinzhi. Khamusi no daha
u swika ni si tsha kona u daha, huno a ni koni u hu litsha.
Khamusi no nwa u swika ni si tsha kona u nwa, huno a ni
koni u hu litsha. Khamusi no da fhethu hune na vha uri no

dala tshivhi na nyemulo, u swika ni tshi tea u sedza musadzi
munwe na munwe ane na mu vhona, nga ndila yo khakheaho.
Kana, khamusi no vhuya na shanda na zwibveledzwa zwa inwi
mune. Khamusi no da kha u thithisea. A thi londi hune na vha
hone, Mudzimu u kha di vha o dilugisela u da kha inwi, nga
khonferensi, huno a zwi amba na inwi. Khamusi no kwasha
muta wanu. Khamusi no tutshela munna wanu, kana no
tutshela mufumakadzi wanu. Khamusi no shavha vhana vhanu.
Hu nga di vha hu na zwithu zwinzhi kha vhuno vhutshilo, zwe
swina la ni fashela ngomu hazwo, fhedzi, elelwani, mukomana
wanga, khaladzi, inwi ni kha di vha na pfanelo dza u vha na
khonferensi na Mudzimu. Ee, mune wanga. Zwi ambeni Nae.
“Ndi ene thuso ya zwino tshifthingani tsha vhuleme.”

9 Zwenezwo ri a vhona zwauri Mushe o vha na khonferensi.
Huno thanwe iyi yo vha i khonferensi, “Oo Murangaphanda
muhulwane wa Israele, ndo ita izwi zwothe u ya nga ndaela
Yau. Ndo ralo. Ndo ranga phanda avha vhathu u tou fana na
zwe Wa mmbudza uri ndi zwi ite. Ndo fukedza vhathu nga
malofha. Ndo tsitsa mabulayo a bvaho tadulu. Ndo ita tshinwe
na tshinwe tshe Wa mmbudza uri ndi tshi ite. Huno ri hafha,
ro fashwa. Naa ndi fanela u ita mini, Murena? Ndi fanela u
vha na iyi khonferensi na Iwe.” Huno thanwe ndo dzula ntha
ha tombo, kana ndo ima tsini, kha mutwe wa tombo, he Mushe
a vha a tshi khou rabela ngeno hunwe fhethu, ho khethwaho,
nga itshi tshikhathinyana tsha ndeme.

97  Tshinwe tshithu tsho do tea u itwa, kana vho vha vha
tshi do zhakiwa fhasi ha malinga a dzigoloi. Vho vha vha
tshi do sukumedzwa, vhana vhanwe na vhanwe vhatuku vha
Vhahevheru. Lunwe na lunwe lwa vhushie vhutuku lwo vha
lu tshi do vha lwo devhiswa, thoho yalwo kha tombo. Huno
vhomme haho vho vha vha tshi do vha vho tshetshekanywa vha
vulea, ngomu henefho, nahone vha tshipiwa. Huno vhokhotsi
haho—haho vho vha vha tshi do vha vho vhulawa nga vhunzhi.
Ho vha hu na tshikhathinyana tsha ndeme.

9 Hu nga di vha na lushaka Iwonolwo luthihi Iwa
tshikhathinyana tsha ndeme, khamusi hu si nga ndila iyo,
fhedzi khamusi pfuko yo ni fara. Khamusi vhunwe vhulwadze.
Khamusi tshivhi tsho ni fara. Huno tshi khou yo ni zhaka
henefho fhasi ngomu vhudzulavhafu ha diabolo, phandekanyo
na Mudzimu. Farani khonferensi, nga u tavhanya.

99  Huno musi iyi khonferensi i tshi farwa, Mudzimu a ima
kha tombo, nga thungo ya Mushe. Huno A ri, “Humela murahu
fhasi mushashani, Mushe. Humela murahu henengei he wa
thoma hone. Ndi nne Mudzimu. Tsela henengei huno u ambe
na vhathu, uri vha ye phanda. Ndi do ita ndila musi hu tshi da
tshifhinga tsha u ita ndila. Ndi nnpe Mudzimu a no ita ndila.”

100 Mushe, nga murahu ha musi khonferensi yo no fhela,
huno a tuwiswa Vhuhoneni ha Mudzimu, e na ndaela ya

u ya phanda, a tshimbila a tsela fhasi huno a ri, “Ni songo
ofha, Israele. Imani ni dzike, kha lino duvha, huno ni vhone
Maanda a Mudzimu washu. Iyani thungo ya lwanzhe. Ni
songo sudzuluwa kha mulayo. Ndaela ndi, ‘Iyani phandal’
Shango lo fulufhedziswaho ndi lashu. Ili swina ]i ndilani
yashu, lo ita uri ri tumulwe. Fhedzi Mudzimu o amba, ‘Iyani
phanda!’ Dzulelani u tshimbila.”

101 Tyo ndi yone thaidzo kha tshivhidzo namusi. Mudzimu u
a ni vhidza, huno U toda u ni nea tshifhiwa na tshithiwa, na
maanda na maanda, na tshilidzi na tshilidzi. Fhedzi inwi ni a
didzudzanya, zwenezwo, “Ndi nga si kone u ya phanda, ngauri
tshivhidzo a tshi nga do ntendela.” Ni a vhona? A hu na fhethu
ha u ima kha Mudzimu, a hu na fhethu ha dinomineisheni. A
hu na fhethu ha zwinwe zwilinganyo. Tshithu tshi re hone,
ndi iyani phanda. Ambani Ipfi ]Ja Mudzimu huno ni ye phanda.
Itonu dzulela u ya. Dzulelani u tshimbila. Mudzimu u ri ndi
zwone, ndi zwone. Ni na ndaela yanu.

102 Arali vha tshi ri, “Zwo luga, ndo ya tshivhidzoni tshanga,
huno vho mmbudza uri ndo vha ndo tea u vha ndi songo ya
ntha kha iyo thaberenakele. Nne ndo dada tshothe zwino, nga
ha uri ndi tea u vha na Muya Mukhethwa, kana hai.”

103 Pfulufhedziso ndi yanu. “Yo da kha inwi, na kha vhana
vhanu, na avho vha re kule, na vhanzhi vhane Murena
Mudzimu washu a do vha vhidza.”

104 Mini? Ambani Ipfi ]a Mudzimu. Mudzimu o amba nga u
ralo. Iyani phanda. Sedzani swina ]i tshi balangana. Sedzani
Lwanzhe Lutswuku lu tshi vulea. Ivhani na khonferensi. Iyani
phanda. Ngoho, i do vulea. Mudzimu ndi ndila ya u ponyoka. O
ita ndila, henefho tswititi ya u ya shangoni lo fulufthedziswaho.
Tshinwe tshithu tsho dzhenaho ndilani Yawe, O tshi bvisa
ndilani. Arali tshinwe tshithu tsha dzhena ndilani yanu,
zwenezwo ivhani na khonferensi na Mudzimu. Ambani Nae
nga hatsho, huno ni bvele phanda.

105 Tzwo ndi zwine Mudzimu a khou vhudza Yesaya hafha.
“0o0, u muvhi. Zwivhi zwau zwi nga muridili. Ndi ngani u sa di
huno ra rovhedzana nga hazwo? Ndi ngani u sa di huno wa zwi
amba na Nne? Tshilidzi tshanga tsho edana.”

Khonferensi ya Lwanzhe Lutswuku.

106 Minwaha minzhi yo fhiraho ho vha na inwe khonferensi,
ndi toda u amba lwa tshikhathinyana nga hayo. Iyo yo vha i
khalanwaha ya Vhutambo ha khushumusi ine ra khou dzhena
khayo zwino, uri kana hu do vha na Khushumusi, kana hai.
Fhedzi ho vha na khonferensi yo itwaho Tadulu, zwine iyi
pulane ya thengululo ya do vha zwone. Huno Mudzimu o dzhia
tsheo yazwo, ya uri U do vha Muthu, uri U do tsa huno a
Dihwesa samba La Ene mune. Zwo vha zwi si nga fushi Khae

u ruma Murunwa. Zwo vha zwi si nga do fusha Khae u ruma
munwe muthu-vho. Naho O vha e na mutukana, zwo vha zwi si
nga fushi Khae u ruma mutukana Wawe.

107 Zwo vha zwi si nga fushi kha nne u ita uri Joseph a
tambulele zwithu zwa khathulo yanga. Zwo vha zwi sa do vha
zwo lugaho, kha u ita nga u ralo. Arali ndo fhira khathulo
yanga, ndi tshi toda u i rengulula, tshithu fhedzi tshine ndi nga
kona u tshi ita ndi u i tambulela, nne mune.

Itsho ndi tshiga. Itsho ndi tshitiroku tsha lufu kha Sathane.

108 Zwino, mukomana wanga wa Katolika, na vhanzhi vha
Vhaporotestanti vhanga, nne a thi khou ni vhaisa. Fhedzi musi
ni tshi lingedza u ita Yesu Mudzimu mutuku o tukufhalaho u
fhira Mudzimu, na Mu ita Mudzimu o tukufhalaho, ni tumula
milenzhe Yawe, na Mu disa fhasi zwitukunyana fhedzi thasi ha
thoho ya Mudzimu huno na Mu ita Mudzimu o tukufhalaho. Ni
khou khakha nga maanda.

109 Yesu o vha e Muthu. O Divhidza Murwa-muthu. Iyo yo vha
i nyito i vhangaho lufu kha Diabolo.

110 Diabolo u ntha, o difhatela muvhuso wo nakaho u fhira wa
Mikaele. Kaini, murwa wawe, o vha a tshi toda u ita alitari ya
lunako, yothe nga mitshelo na zwithu. Mudzimu ha dzuli kha
ulwo lushaka lwa lunako.

111 Fhedzi, Mudzimu, u rwa nga nyito i vhangaho lufu kha
tshivhi, sedzani uri U da hani. Naa O nanga hani u da? Ho vha
hu na khonferensi Tadulu. “Naa U khou ya hani fhasi? Naa U
khou yo zwi ita hani, Khotsi,” ho amba Vharunwa.

112 “Nne ndi khou yo vha munwe wavho. Mulayo Wanga wa
thengululo, ndi, ‘Shaka la tsini.” Huno Ndi do tea u vha Muthu,
Nne mune.” Uho ndi u rwa ho rwaho Sathane. O bebwa! O vha a
tshi nga vha o tsa na Vhakerube. O vha a tshi nga vha o tsa nga
leri dza musuku. Ho vha hu tshi nga vha ho vha na nyimbo dza
lushaka dzo imbiwaho kha matadulu, huno O vha a tshi do vha
o tshimbila a da kha lifhasi, huno a thatha tshinwe na tshinwe.
Fhedzi musi O fara khonferensi, O dzhia tsheo ya u da sa Lushie.

113 Kha Yesaya 9:6, ri a zwi wana. “Kha rine Nwana o bebwa,
Murwa o newa; huno muvhuso u do vha kha mahada Awe;
huno Dzina Lawe i do vhidzwa Mueletshedzi, Mukololo wa
Mulalo, Mudzimu wa maanda, Khotsi wa lini na lini. Huno
muvhuso Wawe u nga si vhe na magumo.”

“Itshi tshi do vha tshiga kha inwi, Lushie,” hu si Mudzimu,
“Lushie.”

114 Sedzani he A bebwa hone. Ho do tea u dzhiwa tsheo yaho,
kha khonferensi, hune A do bebwa hone, u zwi ita uri zwi vhe
na ngoho ya uri O vha e Muthu. O bebwa tshitaleni. O nanga,
vhudzuloni ha uri mulindi wa pfamo ya—ya lunanga lwa
ndou a Mu dise, vhudzuloni ha u fhelekedzwa nga Murunwa,

vhudzuloni ha Vhakerube vha kunguluwaho, vhe na—vhe na
khavhiso dza Tadulu, A Dinambatedza, a Divhea tshitaleni, nga
ntha ha mupfudze wa dziphukha, buse na tshika ya shango. O
vha e Muthu. O vha e si Mudzimu o tukufhalaho. O vha e Muthu.
O bebwa vhunga rine, nga kha tshika ya mbebo, a da a tshi bva
mbumbeloni ya musadzi. Hu si Mudzimu; Muthu! O vha e si
tshithu, nahone, a zwi mangadzi, tshiga tshihulwanesa.

115 ITnwi ni a vhona mitanganoni, tshiga tsha vhutalukanyi,
Vhuhone ha Mudzimu a tshilaho. Inwi ni vhona zwiga
hunwe na hunwe, zwa Ene. Fhedzi i ri ni ndi ni vhudze izwi,
mukomana wanga, khaladzi anga. Na kathihi a ho ngo vha na
tshiga, tshi mangadzaho nga maanda, sa tshiga tshe Vharunwa
vha vhudza mulisa, “Ni do Mu wana tshitaleni, o putelwa nga
nwenda.” Inwi ni kona u vhona zwine Mudzimu a vha zwone.
Izwo ndi zwezwo. Zwi a mmangadza, namusi.

116 Ndi ngani mvuseledzo i tshi kona u da doroboni, ya munwe
muevangeli muhulwane a divheaho, huno vha ntha-ntha
vhahulwane vha ya, nedorobo wa mudi, na vhothe vha
ntha-ntha, kana vho ambaraho zwavhudi, huno vha shayaho
vha nga vha sedzelwa fhasi? Huno inwi ni amba nga ha munwe
mushumeli a re na inwe pfunzo khulwane, lune a kona u
amba maipfi a elelaho nga maandesa ane a tou senengedza
thalukanyo yanu, nga maipfi mahulwane ane vha shayaho vha
nga si a pfesese na kathihi, huno vhoinwi nothe izwo ni zwi
vhidza uri ndi zwihulwane.

117 Naa a ni zwi vhoni zwauri Mudzimu u kha u ditukufhadza?
“Itshi tshi do vha tshiga. Lushie lu do putelwa nga nwenda, huno
lwa ladzwa mukungwani, nga ntha ha mupfudze wa dzikholomo
na dzinngu.” Yawee, nnenne! Itsho ndi tshiga. “Itshi tshi do vha
tshiga kha inwi. Ni do wana Lushie henengei.”

118 Zwifhinga zwinzhi, vhathu vha a elekanya, “Kha
thaberenakele thukhu, ya kale yo kherukanaho, vhanwe
vhareri vhane vha sa divhe na ABC dzavho, vhageu na
vharengisi vha halwa, na tshithu tshinwe na tshinwe-vho, vho
rembuluswaho, vha si na pfunzo, huno vha shumisa maambele
avho a tshipembe sa, ‘a si,” na ‘hwala,’ na ‘takula,” na ‘wana,’
na kathihi ni nga si wane Mudzimu henefho.”

119 Fhedzi atho ndi hone hune na Mu wana, o putelwa nga
nwenda, u ditukufhadza. Inwi ni elekanya zwauri zwi da nga
inwe ndila khulwane. Arali ni tshi toda u fara khonferensi
yanu ya vhukuma na Mudzimu, wanani tshivhalonyana tsha
vhathu vho raloho, zwenezwo ni zwi ambe. Inwi ni nga kona u
vhona mushumo wa Mudzimu, nga ndila ye A sa dzhie munwe
muvhadaive, munwe muoli muhulwane na tshinwe tshithu,
huno a mu nea tshipitshi tsha vhutali. Fhedzi O dzhia tshinwe
tshithu tshe tsha vha tshi si tshithu, a tsela fhasi u tou fana na
zwe A ita fhethu ha u thoma.

120 Munwe o amba, hu si kale, “Arali uvhu vhutalukanyi na
iyi phodzo, na zwinwe-vho, zwo vha zwi zwa Mudzimu, vha
vhusaho mafhungoni makhethwa a Katolika vho vha vha tshi
do vha vhe nazwo.”

121 Ndi ngani vha vhusaho mafhungoni makhethwa vha
Vhayuda vha songo vha nazwo? A lwo ngo bebwa pfamoni.
Lwo bebwa tshitaleni. Ho ngo vha na zwiambaro zwa
divhamurungo zwa u ambara, fhedzi mathatha a bvaho
murahu ha dzhogo ya phulu. O edela ntha ha thulwi ya
mupfudze; Murwa wa Mudzimu, thaberenakele ye Mudzimu a
dzula khayo. Iyo ndi ndila ye A dzhia tsheo ya uri u da ngayo.
Huno rine ri tea u vha na kholoro dzo moniswaho na madzhasi
a re na mitshila ya rogo, na kereke khulu, dzavhudi na thawa
dza musuku. “Itshi tshi do vha tshiga. Ni do Mu wana kha
nwenda, o putelwa nga nwenda, huno o ladzwa mukungwani.
Ngetsho tshiga kha inwi.”

122 Mudzimu u dzula kha u ditukuthadza. Hu si kha
mathakheni; uyo tshifhinga tshothe wo vha muhumbulo wa
Diabolo. Mudzimu u da nga u ditukufhadza. “Itsho tshi do vha
tshiga.” Hu si Mudzimu o tukufhalaho, fhedzi Muthu. Muthu!
O lila sa lushie, musi O vha e Lushie. O tamba zwitaratani,
vhunga mutukana, musi O vha e Mutukana. O shuma
vhengeleni ]la muvhadi na Yosefa, sa Muthu e mushumoni. O
la musi O vha o farwa nga ndala. O bva biko musi O vha a tshi
fthisa. O lila musi O vha o tungufhala. O vha e Muthu.

123 “Ttshi tshi do vha tshiga kha inwi. Mudzimu u do dzula na
inwi, nga ya u ditukufhadza...” Hu si muthu muhulwane,
muhulu a ditongisaho, fhedzi Muthu mutuku, wa fhasi a si na
zwa murahu. Tshiga! Itsho ndi tshitiroku tsha lufu kha Diabolo,
henehafho. Itsho ndi tshitiroku tsha lufu kha dinomineisheni
inwe na inwe na zwa mathakheni, na zwa mathakheni zwothe
na vhugala ha lino shango. Ndi tshitiroku tsha lufu, zwauri
Mudzimu wa Tadulu o nanga u da nga iyo ndila.

124 Tzwo ndi zwe zwa bvelela ngei khonferensini. Zwo do tea
u dzhiwa tsheo. Iyo ndi ndila ye A nanga u da. O vha a sa tei u
da nga iyo ndila. O vha e Mudzimu wa Tadulu, fhedzi O nanga
u da sa Lushie. O nanga u da nga iyo ndila. Izwo ndi zwe zwa
bvelela ngei khonferensini ngei Tadulu.

125 T ri ni ndi tou vhidza inwe, kana mbili, dzikhonferensi. I ri
ni ndi vhidze iyi. Ho vha na tshifhinga. . .nga murahu ha musi
vhutshilo ho fhelelaho ha minwaha ya furaruraru na hafu ho
no tshiliwa. Muthu we a vha a tshi toda u tshila zwihulu sa nne
ndi tshi toda u tshila, zwihulu sa zwine inwi na toda u tshila.
Muthu We a vha e na tshinwe tshithu tshe a vha a tshi tea u
tshilela tshone, vharathu vhe A vha funa, vhathu vhe A vha
funa, zwikovhelelo zwe A takalela u zwi vhona. Elelwani, Yesu
o vha e Muthu. Mudzimu o vha e Khae.

126 Ha da tshifhinga henefho, he Muya we wa vha wo ranga
phanda Ngwana, Liivha.

127 Ho do tea u vha na khonferensi vhukati ha Ngwana na
Liivha. Huno zwo vhumba fhethu ha u dzula ngomu. Nga
murahu ha tshilalelo uvho vhusiku, zwa pfuka ludambwana
lutuku, Kiriti, nahone, kana hunwe fhethu. Huno zwa ya
zwa pfuka ludambwana, huno zwa dzhena ngomu ngadeni
i no vhidzwa Getsemane. Zwo do tea u vha na khonferensi.
Mudzimu na Kristo vho do tea u zwi amba. Ngwana na Liivha
zwo do tea u dzula fhethu huthihi. Ho vha hu Liivha le ]a vha li
tshi tea u amba na Ngwana, huno ho vha hu lufu lwa Ngwana.

128 Zwino, musi zwi tshi dzula tsini ha ilo tombo, huno
Vharunwa vhothe vha tshi tsela fhasi vha tshi bva Tadulu,
u thetshelesa ngomu ha iyi khonferensi. Oo! Ho vha hu na
Gabriele, Mikaele, Woodworm, vha zwigidi vhothe vhavho, vho
dzula u mona na tombo.

129 A amba na vhafunziwa Vhawe, vho neta, vho vha vho vha
na mitangano mihulu minzhi, vho neta, thanwe vhunga zwine na
vha zwone matsheloni ano. Fhedzi A ri, “Naa ni do dzedza na
Nne fhedzi lwa awara? Ngauri Ndi tea u ya seli huno nda vha na
khonferensi. Ndi tea u ya ndi ndothe.” Huno musi vha. . .

130 Khonferensi ya dzudzanywa. Huno Ngwana, ntswa,
vhutshilo ho nakaho, na kathihi a hu athu vha na vhutshilo
ho raloho. Na kathihi a vhu athu, na kathihi a vhu nga vhi,
vhutshilo vhu no nga he Ngwana ya vha i naho. Fhedzi zwino
Khotsi o ri, “Naa U a funa? Naa lufuno Lwau kha vharathu
Vhau ndi luhulwane lwo edanaho? Naa lufuno Lwau lwa ilo
shango livhi, li nukhaho le Wa bebwa khalo, naa U a vha funa
lwo edanaho u xelelwa nga vhutshilo Hau? Naa U a vha funa lwo
edanaho u dzhia fhethu havho, u hwala zwivhi zwavho, u swika
kha lufu lu kondesaho, lwa ndeme?” Inwi...Ho vha hu si nga
vhi na tshithu tshi no fa ulwo lushaka Ilwa lufu nga nnda ha Ene.

131 Huno kha iyo khonferensi, tsheo yo raloho yo dzhiiwa, u
swika Malofha a tshi rotha a tshi bva kha tsie Dzawe. O vha
e kha vhuleme. Zwivhi zwa shango zwo vha zwi Khae. Huno
zwenezwo A sedza ngomu tshifhatuwoni tsha Liivha, huno a ri,
“Hu si lufuno Lwanga, fhedzi hu itwe lufuno Lwau.”

132 o, naa ri nga vha na iyo tsheo mbiluni dzashu matsheloni
ano? Naa ni nga xelelwa nga uvho vhutshilo vhutuku, ha
tshika hanu? Naa ni a funa u sedza ngomu tshifhatuwoni
Tshawe huno na ri, “Hu si lufuno Iwanga”? “Nne ndi
tshidakwa, fhedzi ndi nga si tsha nwa. Nne ndi mugembuli;
a thi tsha do nwa. Nne ndi na mikhwa mivhi, thedzi ndi nga
si tsha vha nga iyo ndila. Nne ndi muzwifhi, fhedzi ndi do
zwi litsha namusi. Nne ndi muthu o tshikafhalaho. Fhedzi
kha iyi khonferensi, matsheloni ano, ndi do sedza ngomu ha
tshifhatuwo Tshau, huno nda dzhia, vhunga Mune wanga We

a mpfela, u ita uri ndila yanga i vhe khagala, ‘Hu si lufuno
lwanga; lufuno Lwau.” Arali zwi tshi nnzhiela haya hanga.
Arali zwi tshi nnzhiela munna wanga, mufumakadzi wanga,
khotsi anga, mme anga, vhutama hanga, vhurado ha tshivhidzo
tshanga, naho tshi tshini tshine tsha nnzhiela. Kha iyi
khonferensi, matsheloni ano, ndi ri ndi toda Muya Mukhethwa
Wau uri u tshile kha nne. Ndo pfa nga Hawo. Ndi a U toda
kha nne. Hu si lwanga, thedzi Lwau. Iyo ndi tsheo yanga.”
Mudzimu o vhidza fhethu, hu si ntha ha hunwe fhethu hu re
ntha, ha tshiuludza, fhedzi thaberenakele i ditukufhadzaho
thukhu i re tsini na u wela ngomu. Ri na khonferensi.

133 T ri ni ndi ambe nga ha inwe khonferensi hafha, lwa
tshikhathinyana fhedzi. Vhanzhi vha nga funzwa ngayo. Ho
vha na khonferensi nga murahu ha lufu Lwawe, u switwa,
na mvuwo. Tshinwe tshithu tsho do tea u itwa. Vho vha vhe
vhanna vhe vha vha vhe na mutalukanyo wa vhutali, ngauralo
ho vha hu na inwe khonferensi khulwane yo dzudzanywaho. Ri
a i divha, Bivhilini, sa Pentekoste.

13¢ Vho do tea u vha na khonferensi. Huno tshinwe tshithu
tsho do tea u itwa, ngauri Yesu o ri, “Ni songo tsha rera. Ni
songo tsha imba. Ni songo tsha bva huno na shumela. Fhedzi
Ndi toda khonferensi na inwi. Huno kha iyi khonferensi, Nne
ndi khou yo disa Muya Mukhethwa. Fhedzi gonyani mudini wa
Yerusalema, huno henengei ni lindele u swika Ndi tshi vhuya.
Ndi tea u gonya Tadulu, u vha tendela u pembela. Nahone
Ndi tea u gonya u swika kha—kha Khulunoni ya Muhulwane,”
muvhili, Yesu, “fhedzi Nne ndi khou yo...Ri khou yo vha na
khonferensi Ngei ntha. Huno Mudzimu a dzulaho kha Nne o
fulufthedzisa uri Ndi nga kona u vhuya murahu hafhu, huno
Ndi do vha kha inwi; na inwi, kha inwi, na u swika vhufheloni
ha magumo, shango. U swika zwi tshi fhela tshothe, Ndi do vha
na inwi. Huno mishumo ine Nda ita na inwi ni do ita-vho.”

135 Ngauralo a vho ngo divha uri izwi vha do zwi ita hani,
ngauralo vha ya Pentekoste, huno vha dana na mahumi
mavhili vha ya lufherani lwa nga ntha huno vha vala vothi,
huno vha lindela nahone vha lindela.

136 Vhuleme kha rine, arali ri sa wani vha—vhathetshelesi na
Mudzimu nga miniti i no toda u swika fumi, ro neta, magona
ashu a a vhavha. Ri toda u tuwa. Arali A sa ri thinduli u ya nga
zwine ra toda fhedzi, ndila ine ra elekanya, ri a dinalea Ngae.
“0o, idani, kha ri rovhedzane.”

137 “Gonyani Pentekoste. Ndi toda u rovhedzana na inwi.
Itonu gonya henengei huno ni lindele.”

138 Maduvha a fumi, vho vha vho dzula, vho ima, vha tshi
khou rabela, tshinwe na tshinwe, vho lindela pfulufhedziso.
“Huno khathihi fhedzi, mvelelo dza khonferensi ngei Tadulu
dza tsela fhasi, Muya Mukhethwa, vhunga muya u vhudzulaho

wa maanda, huno Wa dadza nndu yothe he vha vha vho dzula.
Vha dala Muya Mukhethwa.” Huno vha ya phanda, vha tshi
khou rera Ipfi.

139 Musi ri na Kkhonferensi dza shango, dzone kanzhi dzi
na fhethu ho khethwaho hadzo. Huno vha itani kha iyi
khonferensi? Vha nwa zwinwiwa, dzikhokhotheili. Vha daha
dzisigara na dzisigarete. Vha a zwifhelana, huno vha fhurana,
na nyambedzano dza mulalo dza shango.

140 Fhedzi musi Mudzimu a tshi vhidza khonferensi, ndi
u didzima, u kunakisa, thabelo, u tanganedza dzindaela,
na u ya phanda. Iyo ndi khonferensi ya Mudzimu. Hu si u
diphina, fhedzi u didzima. Hu si u didzhenisa tshikani, fhedzi
u difhandekanya, ni tshi dikunakisa kha u sa luga hothe, musi
ni tshi ya phanda ha Mudzimu. Ni tshi dikunakisa nga lutendo,
nga u shumisa isopo kha Malofha na u kunakisa mbilu yanu,
na u tshimbila phanda ha Mudzimu, u itela khonferensi.
Ulwo ndi lushaka lwa dzikhonferensi musi ni tshi tangana na
Mudzimu, zwenezwo Mudzimu u ni nea dzindaela. Zwenezwo
ni ya phanda, U ya na inwi.

141 Hu na khonferensi nnzhi dzine ri nga elekanya nga hadzo.
Fhedzi tshifhinga tshi nga si tende. Ho vha na khonferensi zwa
ZWenezwino.

142 Ho vha na khonferensi maduvhani a Martin Luther, kha
tshandululo. Mudzimu o vhidza Martin Luther, uri a yo rera u
itwa vho lugaho, huno a zwi ita.

143 Ho vha na khonferensi yo farwaho maduvhani a Wesley,
ngei England, u yo rera khethefhadzo, na musi Wesley a tshi
tanziela.

144 Ndo ambara dzhasi lawe, dzhasi la u fhedza le a li ambara,
nguvho. Ndo ima kha phuluphithi yawe he a rerela vha
madana a fumithanu nga matsheloni manwe na manwe nga
awara ya vhutanu ntha ha tshithoma. Nda gwadama lufherani
huno nda livhuwa Mudzimu nga nthani ha vhutshilo hawe,
lufthera lwonolwo lwe a fela khalwo. Ngomu henefho, Muya u
kha nne, nda elekanya, “Ee, Wesley o vha e wa ngoho.”

145 Vharunwa vhakhethwa vha Mudzimu, na Mudzimu, vha
fara khonferensi, ya uri ho vha hu tshifhinga tsha u rera
khethefhadzo, huno vha khetha Wesley. Huno o vha e wa
ngoho khayo.

146 Zwenezwo ha mbo da vha Pentekoste. Ho vha hu
tshifhinga tsha mbuyedzedzo ya Pentekoste. Ho vha na
khonferensi yo farwaho ngei Tadulu. “Naa ndi tshifthinga tsha
u shulula Muya nga vhudalo?” Huno Wo wa, huno vha Li rera.
Huno ra Li wana, nahone ra tanganedza Muya Mukhethwa.

147 Zwino ndi a tenda zwauri ri kha inwe khonferensi, iyo ndi, U
Da ha Murwa wa Mudzimu. O amba na vhafunziwa Vhawe, “A

thi divhi muniti kana awara; a hu na a no divha, na Vharunwa.
Fhedzi hu do vha na khonferensi nga linwe duvha,” nga inwe
ndila, “huno Khotsi u do dzhia tsheo nga itsho tshikhathinyana
tshine Nda do vhuya murahu.” Ndi tenda zwauri iyo khonferensi
i khou bvela phanda. Tsheo dzi khou dzhiiwa.

148 Muya Wawe u khou da kha lifhasi, wo khwatha nga
maanda, u swika U tshi do ima tshivhidzoni, wa talukanya
mihumbulo ya thalukanyo. Vhunga Bivhili yo amba, “Ipfi
la Mudzimu li na vhuhali, i na maanda u fhira banga la
mutsheahothe, li a phulekanya u swika kha mwongo wa
shambo, nahone ndi Mutalukanyi wa mihumbulo ya mbilu.”

149 Musi Filipo a tshi da huno a rembuluswa, huno a ya
nahone a wana Nathaniele. Huno Nathaniele a diswa, Muyuda,
ntha phanda ha Yesu. Huno o vha a tshi khou mu vhudza nga
Hae, a tshi ri, “Zwo ralo, Nathaniele, mulandu, maduvha a si
gathi o fhiraho, murei wa khovhe wa kale a songo funzeaho o
da Khae, huno A divha. O vhidza dzina lawe, a mu vhudza uri
ndi ene nnyi. Naa a ni zwi divhi, zwauri Mesia we muporofita
ariudoda, naa a ni limuhi zwauri uyo Mesia o vha a tshi tea u
vha muporofita, Mudzimu-Muporofita? Ngoyo. Uyo ndi Ene.”

150 Nathaniele u fanela u vha o ri, “A thi tendi hezwo. Ndi
do ya nda divhonela.” Fhedzi musi a tshi tshimbila a dzhena
ngomu Vhuhoneni ha Yesu, Yesu a ri, “Vhonani Muisraele ane
khae ha sa vhe na vhufhura.”

151 Huno musi O ita hezwo, a ri, “Naa Wo nndivha lini, Rabi?”

152 Ha pfi, “Filipo a sa athu u vhidza, musi wo vha u fhasi ha
muri, Ndo u vhona.”

A ri, “Iwe u Murwa wa Mudzimu. U khosi ya Israele.”

153 Musi, musadzi wa Samaria, e na vhanna vhatanu, a tshi
da Khae. Huno a ri...Musi a tshi thoma u wana madi awe, a
vhona uyu Muyuda, o dzula. A ri, “Ndisele tshinwiwa.”

154 Ni a vhona, O pfa dora, vhunga Muthu. O vha e Muthu.
Muvhilini Wawe, O vha e Muthu. Muyani, O vha e Mudzimu.
“Mudzimu o dzula kha Kristo, a tshi khou Dipfumedzanya
na shango.”

Ha pfi, “Ndisele tshinwiwa.”

155 A ri, “Mulandu, a zwo ngo dowelea.” Nga manwe maipfi,
“Ri na khethululo. U songo nkhumbela hetsho.”

A ri, “Fhedzi arali wo vha wo divha fhedzi uri ndi Nnyi we
wa vha u tshi amba nae.”

156 Qo, ndi a mangala, matsheloni ano, arali ri tshi divha
tshi re lufherani ulu. Arali ro divha fhedzi zwauri Muya
Mukhethwa, Wone une, Uyo une wa do ri tanzielela kana wa
lwa na rine, nga Duvha la Khathulo, u henehatha lufherani,
nahone u divha mihumbulo yashu.

157 “Arali wo divha fhedzi uri ho vha hu Nnyi a no amba na
iwe, wo vha u tshi do Nkhumbela tshinwiwa.”

A ri, “Tshisima tsho tsa fhasi.”

158 A dzulela u amba nae u swika A tshi fasha muya wawe.
Huno A ri, “Iya u wane munna wau huno u de ngeno.”

Ari, “A thina.”

159 Ha pfi, “Wo amba zwavhudi. Wo no vha na vhatanu, huno
uyo ane wa khou tshila nae a si munna wau.”

160 A ri, “Mune wanga, ndi a vhona zwauri U muporofita.
Zwino ri a divha, musi Mesia a tshi da, U do ita izwi zwithu.
Fhedzi Iwe u Nnyi?”

161 Yesu a ri, “Ndi Ene.” Yawee, nnenne! “Ndi nne
Ene, uyo a no amba na iwe.” Muthu zwawe, a tshi khou
humbela tshinwiwa, hu si tshinwe tshithu tshihulwane tsho
khavhiswaho nga maluvha tshi bvaho Tadulu. Hu si Khulunoni
Tshena yo dzulaho henefho, fhedzi Muthu [Mukomana
Branham u khokhonya kha phuluphithi kana—Mudz.] a tshi
khou humbela tshinwiwa tsha madi, u dzima dora Lawe! “Ndi
nne Ene uyo a no amba na iwe.”

162 Huno a gidimela ngomu mudini huno a ri, “Idani, vhonani
Muthu O mmbudzaho zwithu zwe nda ita. Naa itsho a si tshiga
tsha Mesia? Naa uyo a si Ene?”

163 Onoyo Muthihi o porofitwa, na vhaporofita murahu kha
Testamente Ndala. Ha pfi, “Li do vha duvha la musi nga
inwe ndila vha do tou vha mirado ya tshivhidzo, huno vha ya
tshivhidzoni huno vha vha vhathu vhavhudi nga maanda. Huno
vha do vha na madzangano na zwithu. Huno [i do vha duvha
lo nzwinzwimalaho, li songo swifhalaho kana Tshedza. Fhedzi
tshifhingani tsha nga madekwana, hu do vha Tshedza.” Izwo
zwiporofito zwi fanela u khunyelela.

164 Inwi ni a elelwa, madekwe, khonferensi yashu ngei Tadulu?
Mudzimu o vha o disa Vharunwa vhothe, u mona hothe, u
fara khonferensi, we A vha a tshi nga kona u ita uri ipfi la
muporofita li khunyelele, a bvisela Eliya nnda...kana ndi
khou amba Ahaba ngei nnda, u mu vhulaha.

165 Zwino hu na khonferensi i no khou bvela phanda ngei
Tadulu. Zwiedza zwa nga madekwana zwi fhano. Bomo dza
atomo na zwithu zwi khou nembelela hunwe na hunwe, huno
ri kha tshifhinga tsha vhufhelo. Khonferensi dza shango dzo
swika magumoni. Tshifhinga tsha khonferensi ya Mudzimu
tshi khou da. [Mukomana Branham u khokhonya kha
phuluphithi kana—Mudz.] Aya Maipfi a fanela u khunyelela
kha Vhannda. [Mukomana Branham u khokhonya kamalo.]
“Mishumo ine Nda ita na inwi ni do ita.” Tshifhinga tshi
fhano. Khonferensi yo farwa. Muya u fhano.

166 Zwino, Kkhonani, u valani, ndi amba izwi. Ni kha
khonferensi, matsheloni ano. Ni ralo. Huno mulandu wanu
wo lugela u phuphuthelwa. Mulandu wanu—wanu wa
vhulwadze wo lugela u phuphuthelwa phanda ha Mudzimu
wa khathutshelo. Mulandu wanu wa tshivhi wo lugela u
phuphuthelwa phanda ha Mudzimu wa khathutshelo, huno ni
vhe na ngoho uri ni a zwi tanganedza.

167 Ngauri, i ri ni ndi ni vhudze, ndi khou yo amba nga ha
khonferensi ya u fhedza ine ya do vhuya ya farwa. Mudzimu
ivha wa khathutshelo. Ndi tshithu tshithihi fhedzi tshi no do
ima Hangei: tsho pfumedzanywa. Iyo ndi Khathulo. Huno
tshithu fhedzi tshine na do pfumedzanywa ngatsho, ndi musi
no tanganedza Malofha a Yesu Kristo, sa pfarelo yanu, na
u dadzwa nga Muya Wawe. Hu na khonferensi hune muthu
munwe na munwe a do tangana, musadzi munwe na munwe a do
tangana, nwana munwe na munwe a do tangana. Hu na fhethu ho
khethwaho hune iyo khonferensi ya do farelwa hone, huno hu do
vha na Khathulo ya Khulunoni Tshena i no do vhewa. Mudzimu
o tendela vhaporofita Vhawe u sedza ngomu, huno ha pfi, “Bugu
dza tibulwa, na inwe Bugu, ine ya vha Bugu ya Vhutshilo.
Vhashumeli vha zwigidi zwa fumi zwi tshi andiswa nga zwigidi
zwa fumi na Vharunwa vha a Mu shumela.”

168 Zwenezwo, zwo nwaliwa, “Arali o lugaho a tshi tshidzwa
nga hutuku, naa muitazwivhi na a sa ofhi Mudzimu vha do
vhonalafhi?”

169 Naa vhuimo hanu vhu do vha vhufhio kha iyo khonferensi?
Ni nga di vha no dzi fhira dzothe, u tsa fhasi kha vhutshilo hanu.
Inwi ni nga di tshimbila na bva nga ili vothi, matsheloni ano,
huno na fhira ili. Fhedzi, khonani yanga, na kathihi ni nga si
fthire ilo. Ni khou yo vha Henengei. “Ngauri muthu o vhetshelwa
u fa kathihi, fhedzi nga murahu ha atho ha da Khathulo.” Hu
do vha na khonferensi khulwane hune rothe ra do ima fhethu
huthihi. Huno ri do difhindulela zwa ano matsheloni, zwa iyi
khonferensi ya lithasi ye ra i fara matsheloni ano.

170 Arali ni muitazwivhi, tanganedzani khathutshelo Yawe
musi ri tshi rabela, musi ni tshi kotamisa zwifhatuwo zwanu.

171 Zwenezwo ri sa athu rabela, huno inwi no kotamisa
zwifhatuwo zwanu, ndi a mangala, matsheloni ano, no dzula
kha iyi khonferensi, arali Muya Mukhethwa u songo amba na
inwi, “Ni na mulandu.”

Huno khamusi inwi ni ri, “Muya Mukhethwa, U a vhona,
zwi nga ndila yi.”

172 Izwo ndi zwe Mushe a amba kha khonferensi ya Lwanzhe
Lutswuku. “Zwi nga ndila iyi, Murena. Ndo da u swika hafha,
fhedzi ndi nga si kone u ya phanda. Hu na tshinwe tshithu
ndilani yanga.”

173 Hu nga di vha hu na tshinwe tshithu ndilani yanu. Fhedzi,
elelwani, Mudzimu o vhudza Mushe, “Iya, amba na vhana vha
Israele, huno u ye phanda.”

174 Arali ni tshi toda u elelwa nga ipfi la thabelo, ni nga imisa
fhedzi zwanda zwanu huno na ri, “Nthabeleleni, mukomana.”
Mudzimu a ni fhatutshedze. Nnenne! Kha tshifhato tshothe,
zwanda zwa dzidazeni.

175 Khotsi wa Tadulu, nga ili ipfi lo vundeaho kana Jo
kwashekanaho, nga u rera, fhedzi nga inwe ndila, inwe, Muya
Mukhethwa muhulwane wo nea vhathu muhumbulo we wa vha
u tshi khou ambiwa. Musi, muporofita o ri, “Idani zwino, kha
ri rovhedzane, u ralo Murena.”

176 “Zwino idani, kha ri fare khonferensi nga tshashu, henefho
tshidzuloni tshe ra dzula khatsho. Nne ndo dzula hafha, nga
thungo hanu. Nne ndi khou amba na inwi.”

177 “Fhedzi, Murena, ndo tshinya,” u a amba muitazwivhi.
“Ndo ita zwingatha. A—a thi tendi zwauri Iwe wo kona
u nkhangwela, Murena. Nne ndi tshidakwa. Nne ndi
murengisamuvhili. Nne, oo, muthu wa bvumo livhi. A thi tendi,
Murena, uri hu do vha na tshikhala tshanga.”

178 Zwenezwo ri pfa Maipfi o nakaho a tshi vhuya, “Naho
zwivhi zwanu zwi tshi nga muridili, zwi do tshena zwa nga
mahada. Naho zwo tswuka vhunga luvhundi; ni tshi dzhia
vhutshilo ha vhushie vhunzhi vhutuku vhu sa athu bebwa,
na—na zwithu zwi sa takadzi. Naho zwo tswuka vhunga
luvhundi, zwi do tshena sa wulu ya ngwana.” Khathutshelo-de
nandi! “Kha ri rovhedzane,” hu amba Mudzimu zwino.

Kha ri de, ri fare iyi khonferensi, Murena.

179 Huno—huno Iwe u khou amba na vhathu Vhau. Vha imisa
zwanda zwavho, izwo zwi sumbedza uri Iwe wo dzula tsini
havho. Ngauri zwo nwaliwa Lunwaloni, “A hu na muthu ane
a nga da kha Nne, nndani ha musi Khotsi Anga a tshi thoma
a mu kokodza. Huno vhothe vhane Khotsi a Nnea vhone vha
do da kha Nne. Huno Ndi do vha nea Vhutshilo ha lini na lini,
huno nda vha vusa nga Duvha la u fhedzisela.”

180 Zwino tendela, Murena, uri munwe na munwe o imisaho
zwanda zwawe, na avho vha songo imisaho zwanda zwavho,
hunwe na hunwe hune khonferensi Dzau thukhu nga
nthihi-nthihi dza farwa ngomu tshifhatoni itshi zwa zwino,
na vhathu, ngavhe vha tshi tanganedza tshilidzi tshi farelaho
Tshau huno vha dala Muya Wau, nahone vha tanzwiwa
Malofhani Au. Huno magumoni a ndila, ngavhe U tshi ri, “Zwo
itwa zwavhudi, mulanda wanga wavhudi, a fulufhedzeaho. Wo
fulufhedzea nga ayo matsheloni, kha Tshitarata tsha Eighth na
Penn, zwino dzhena madakaloni a Murena, e a lugiselwa iwe
tshee shango la tewa.”

181 Murena, Mudzimu wanga na Khotsi anga, ndi vha
kumedzela kha Iwe. Ndi nga si tsha kona u ita tshinwe. Nne ndi
tou vha mureri Wau, huno ndi nga si tsha kona u ita tshinwe.
Vhone ndi Vhau. Shuma navho, Khotsi, u ya nga thodea dzavho,
dza mbilu dzavho. Ri a vha tendela. . .kana u vha kumedzela
kha Iwe, nga Dzina J]a Murwa Wau, Yesu Kristo. Amene.

182 Arali no no vhuya na dzhiela nzhele, kha thaberenakele, a
thi tendeli vhathu u ya vha kokodzela vhathu kha alitari. A thi
tendi kha hezwo. Arali Mudzimu a sa ni disi, a zwi nga farisi
tshithu munwe muthu-vho u ralo. “A hu na muthu ane a nga
kona u da nndani ha musi Khotsi Anga a tshi mu kokodza. Huno
vhothe vhane Khotsi...” Huno Khotsi u a ni kokodza ngauri
dzina lanu li kha Bugu ya Vhutshilo ya Ngwana. “Huno vhothe
vhe A Nnea vhone vha do da kha Nne.” Kana ni tshidzuloni
tshanu, kha alitari, hunwe na hunwe hune na vha hone, ni do da.
Izwo ndi ngoho kokotolo. Yesu o amba nga u ralo.

183 Ngauralo zwino, vhoinwi vhathu vha funwaho vhe na imisa
zwanda zwanu, liga li tevhelaho line na tea u li dzhia, arali ni
songo lovhedzwa, ndi u lovhedzwa nga Dzina la Yesu Kristo u
itela khangwelo ya zwivhi zwanu. Iyo ndi ndayamushonga ya
dokotela, Dokotela Simoni Petro, we a vha e na khii dza u ya
kha Muvhuso, na u ni vhudza uri hu dzhenwa hani.

184 Nga Duvha la Pentekoste, vho ri, “Naa ri fanela u itani uri
ri tshidzwe?”

185 A ri, “Shandukani, nothe.” Izwo ndi zwine na kha di
bva u zwi ita. “Zwenezwo lovhedzwani nga Dzina la Yesu
Kristo u itela khangwelo ya zwivhi zwanu,” u sumbedza
vhathu, na shango, zwauri ni tenda (lufu, u switwa, mvuwo
ya Yesu Kristo) uri O dzhia zwivhi zwanu. “Zwenezwo ni
do tanganedza tshifhiwa tsha Muya Mukhethwa. Ngauri
pfulufhedziso ndi yanu, na kha vhana vhanu, kha avho vha
re kule, na vhanzhi vhane Murena Mudzimu washu a do vha
vhidza.” Tevhelani iyo ndaela.

186 Arali hu si kha iyi thaberenakele, kha thaberenakele ine
na ya khayo, kereke ine na ya khayo, hunwe na hunwe hune
ya vha hone, ni songo dzula nnda. Iyani nga u tavhanya kha
muvhili wa vhatendi vha muya. Iyani kha Khuvhangano dza
Mudzimu, tshivhidzo tsha Mudzimu, Vhuthihi ha Pentekoste,
Vhuvhili ha Pentekoste, Vhuraru, tshinwe na tshinwe tshine
tshi nga vha tshone. A thi londi hune na ya, fhedzi iyani
tshivhidzoni nga u tavhanya. Vheani vhutama hanu ngomu
henefho. Arali vha tshi funza zwithu zwituku, khamusi, zwine
na sa ite; inwi a ni ri, “Zwo ralo, Mukomana Branham ho ngo
zwi funza nga u ralo.” Zwo luga, a zwi iti phambano, naho zwo
ralo. Arali ni na Muya Mukhethwa, sudzulutshelani phanda.
Ivhani navho. Bvelani phanda na u sukumedza. Rine ri—rine ri
khou yo da kha tshithihi rothe, naho zwo ralo.

187 Musi thembele ya Salomo i tshi tshewa, kha shango lothe,
yo tshewa kha shango lothe nga vhuphara, nga matombo o
fhambanaho a vhonalaho a tshi kanukisa, na tshinwe na
tshinwe-vho. Fhedzi musi a tshi thoma u da fhethu huthihi, ho
vha hu si na phosho ya saha kana mubvumo wa hamula. Kha
minwaha ya fuina ya u fhatiwa ha thembele, na kathihi a vho
ngo pfa u rwa huthihi ha hamula, kana phosho nthihi ya saha.
Othe o vha o tshewa nga ndila yone.

188 Tzwi zwivhidzo zwihulwane zwothe, zwi re na Muya
Mukhethwa, zwi do tshimbila zwothe kha mafhethu adzo o
fanelaho, nga ilo Duvha, kha Muvhili wa Kristo, u itela
U Takulelwa Tadulu. Ngauralo itonu ya hune vha tenda
Mafhungo-madifha.

189 Zwino, khonani dzanga dza vhuthogwa, a tho ngo zwi
divha uri ndo dzhia tshithinga tshinzhi tshanu tshingafho.
A thi divhi tshifhinga tshine nda da ngatsho. Naa ho vha hu
hafu u bva kha awara ya tahe kana awara ya fumi ntha ha
tshithoma, kana tshinwe tshithu? Awara ya fumi ntha ha
tshithoma. A thi koni...Naa itsho, zwa vhukuma tsho lapfa
zwingafho? A tho ngo kona u zwi tenda.

190 Ri na tshifhinga fhedzi tsha thabelo ya vhalwadze. Ro vha
fulufhedzisa hezwo. Zwino, lwa muniti muthihi fhedzi. Arali ni
tshi nga ri nea fhedzi miniti ya fumithanu. Fhedzi. ..Ndi tenda
uri ndi u swika miniti ya fumithanu, ngauralo ri do tou dzhia
iyo miniti ya fumithanu nga watshi yanga. Thetshelesani. A hu
na tshithu. ..

191 Mushumo wanu wa u thoma, musi ni tshi thoma u Ilwala, a hu
na zwinwe, ni ya kha dokotela yanu. U ita zwothe zwine a kona u
ita. Arali a si tsha kona u ita tshinwe, inwi ni na pfanelo ya u ya
kha Mugudeleli muhulwane-ha. Zwino, a ri lwi na madokotela.

192 Ndi na khonani dza madokotela nnzhi dza vhuthogwa
dzine dza vha thama dzanga, vhanna vhavhudi vha no tenda
kha Mudzimu. Huno ndi a vha rabelela, huno vhone vha a
nthabelela. Izwo ndi zwone. Vha wana mulwadze ane vha
sa kone u ita tshithu ngae. Madokotela manzhi avhudi, a hu
na zwinwe, ndi a li dzumba dzina lao. Khamusi ho ngo dala
Muya Mukhethwa na zwithu, fhedzi ndi vhanna vhavhudi. Vha
ri, “Mukomana Branham, a hu na tshine ndi nga ita nga iyo
tsumbo; arali ni tshi do i dzhia.”

193 Ndi ri, “I rumeleni ngeno. I ri ni ndi...Ndi nga si kone u
zwi ita. Ndi do i tendela kha Yesu, nda i kumedzela kha Yesu
Kristo, nda Mu tendela u zwi ita.” Ni a vhona? Ngauralo izwo
ndi zwavhudi.

19¢ Fhedzi, sedzani. Arali hu na phodzo-vho ine ya vhuya
ya itea, Kristo u do vha Ene a no i ita. Dokotela u a kona u
sudzulusa mukhakhiso, a kula lino, kana—kana a tshea fhethu,
a bvisa lilatunwa, a dzhia, a tshea pfuko, a tshea tshibvo, kana a

ita muaro; kana u itela tshinwe tshithu-vho, a dzhenisa mulimo
kha inwi, u vhulaha zwitzhili. Fhedzi a hu na tshithu tshine tshi
nga fhodza nga nnda ha Mudzimu, ngauri hu tea u vha tsiko,
u dovha u tshi alusa. Huno a hu na mushonga une u nga sika.
Ni a vhona? Hu na Musiki muthihi fhedzi, uyo ndi Mudzimu.
Zwenezwo, Dziphisalema 103, ni a vhona. Manwalo othe ndi a
ngoho. “Ndi nne Murena A fhodzaho malwadze au othe.” Izwo
a zwi ambi uri dokotela ha na mukovhe khazwo. Ee, u nawo.
Arali nda vunda tshanda tshanga, mushumo wanga ndi u ya
kha dokotela a no kona u vhekanya itsho tshanda, thedzi a nga
si kone u fhodza itsho tshanda. A nga tshi vhekanya fhedzi, a
vhuyedzedza marambo fhethu. Huno zwenezwo Mudzimu u nea
khalisiamu na zwinwe-vho, huno a sika matheriala, wonoyo
ngomu ha tshanda tshanga, uyo u dovha wa tshi alusela murahu
tshothe. Mudzimu ndi mufhodzi. Ni a vhona?

195 Zwino, ro vha ri tshi khou rera ino vhege. Mukhwa wa
Vhayuda wa vhathu, tshifhingani tsha Vhayuda, wo vha u
wa u ya, vha vhea zwanda kha vhalwadze. Izwo ndi zwe vha
ita. Tshinwe na tshinwe ho vha hu u vhewa ha zwanda. Yo vha
i ndaela ya Vhayuda. Fhedzi na kathihi zwo vha zwi si nga iyo
ndila kha Vhannda, na kathihi. Musi nwananyana wa Yairo,
tshithe wa Muyuda, musi o fa, o ri kha Yesu, “Ida, vhea zwanda
Zwau kha nwananga huno u do tshila. Vhea zwanda Zwau khae.”

196 Fhedzi musi O ya kha nduna ya dana ya Vharoma, o ri, “Nne
a tho ngo fanela uri Iwe u de thasi ha nndu yanga. Ima henefho
nnda hune Wa vha hone, huno u ambe fhedzi Ipfi.” A limuha
maandalanga e Yesu a vha e naho. A ri, “Nne ndi munna a re
fhasi ha maandalanga, ndi na...” O vha e nduna ya dana. Zwo
amba—zwo amba vhanna vha dana fhasi hawe. A ri, “Arali ndi
tshi ri kha uyu munna, ‘Ita itshi,” u a tshi ita. Huno uyo munna,
‘Ita itsho,” u a tshi ita.” A ri, “Huno Iwe u na maandalanga kha
vhulwadze vhunwe na vhunwe, na mathupho manwe na manwe,
na tshinwe na tshinwe. Zwothe zwi kha u laiwa nga Iwe. U
Mulauli muhulwane.” Oo, ndi a zwi takalela hezwo.

197 Tzwo zwo vhuya zwa kwama mbilu ya Yesu. Huno A
rembulutshela-ha, kha vhathu vha Vhayuda, huno A ri, “A tho
ngo wana lutendo lu no nga ulwo kha la Israele.”

198 Musadzi wa Sirofenike, Mugerika Wannda, a da Khae
huno a ri, “Murena, ndi na nwana o edelaho hafha fhasi, ane
diabolo a khou mu dina nga ndila dzo fthambanaho.” Hu na
khonadzeo ya uri o vha e na tshifakhole kana lunwe lushaka
lwa tshipengo. Ha pfi, “U nga tshivhumbeo tshi shushaho. Naa
U do mu fhodza?”

199 Huno A linga lutendo lwawe. “Mulandu,” A ri, “a zwo
ngo tea u dzhia tshinnkwa tsha vhana huno na tshi nea
dzimmbwa.” A tshi khou mu vhidza mmbwa. Huno maduvhani
ayo, mmbwa yo vha i inwe ya...u toda unga nguluvhe ya

mboho, tshithu tsha fhasisa tshe tsha vha tshi hone. Ha pfi, “A
zwo ngo tea kha Nne u dzhia tshinnkwa tsha vhana, huno na
tshi nea dzimmbwa.”

200 A ri, “Iyo ndi ngoho, Murena.” Oo, ndi a zwi takalela hezwo.
“Iyo ndi ngoho.” Ha pfi, “Fhedzi, U a divha, mmbwa, fhasi ha
tafula, dzi la matshakatshaka a vhana.” Izwo zwo Mu kwama.

A i, vhunga no ita linwe duvha, Hattie, tshithu tshi re tshone.

201 A rembuluwa huno A ri, “Nga ili liambele, diabolo o
tutshela nwananyana wau.” Ho ngo tsha tea u ya khae nahone
a vhea zwanda khae.

Nga Duvha la Pentekoste, musi Muya Mukhethwa wo
wela. . .

202 Filipo a tsela fhasi Samaria. Vho vha vhe Vhayuda vha
hafu, ngauralo, musi o tsela fhasi, o do tea u vhea zwanda
khavho, u tanganedza Muya Mukhethwa. Muya Mukhethwa
wo vha u sa athu da na kha munwe wavho, nangwe, ngauralo
vha rumela ntha huno vha wana Petro. Vho vha vho lovhedzwa
nga Dzina la Yesu, ngauralo vha gonya huno vha wana Petro
na Yohane, ngei Yerusalema, ngei ofisini khulwane. Huno
vha tsela fhasi huno vha vhea zwanda khavho, huno vha
tanganedza Muya Mukhethwa. Zwenezwo Petro a gonya
nduni ya Koronelio...Ni a vhona, o do tea u vhea zwanda
khavho. Sedzani, Mishumo 19, musi itsho tshivhalonyana tsha
Vhayuda ngei Efeso, a tshi do tea u vhea zwanda khavho, uri
vha tanganedze Muya Mukhethwa.

203 Fhedzi, musi o vha e nduni ya Koronelio, “Musi a tshi khou
amba aya Maipfi, Muya Mukhethwa wa wela khavho.” Hu si u
vhewa ha zwanda. Muya Mukhethwa wo wa musi vha tshi pfa
Ngoho. Vho vha vho farwa nga ndala huno vho U lindela.

204 Naa inwi no farwa nga ndala zwingafho u itela phodzo,
matsheloni ano? Zwenezwo i ri ni Muya Mukhethwa u ambe,
arali Yesu e a sa shanduki mulovha, namusi, na lini na lini.
Ni a zwi tenda hezwo? [Tshivhidzo tshi ri, “Amene.” —Mudz.]
Naa O ri, “Mishumo ine Nda ita na inwi ni do ralo-vho”?
[“Amene.”] Naa O Ditanzilela hani kha vhathu, u vha Mesia
wavho, Mesia wa Vhayuda? Naa O zwi ita hani kha Vhayuda?
Nga u vha vhudza tshiphiri tsha mbilu dzavho. Vho Mu
limuwa, Mesia. Naa ndi vhangana vha no divha uri izwo ndi
ngoho? [“Amene.”] Ngoho.

205 Musi Petro a tshi da, huno A ri, “Dzina lau ndi Petro.”
Huno ha pfi...Kana, “Dzina lau ndi Kefa.” Ha pfi, “U do
vhidzwa Petro. Dzina ]la khotsi au lo vha li Yona.” Izwo zwo li
ladza. O zwi divha uri uyo o vha e Mesia.

206 Musi Filipo o ya huno a wana Nathaniele, O ri, “Iwe u...U
munna wavhudi, a fhulufhedzeaho.”

A ri, “Zwino, Rabi, naa Wo nndivha lini?”

207 Ha pfi, “Filipo a sa athu u vhidza, musi wo vha u fhasi
ha muri, Ndo u vhona.” Maela dza fumithanu u mona na
dzithavha, lwendo lwa duvha, “Ndo u vhona.”

A ri, “U Murwa wa Mudzimu, Khosi ya Israele.”

208 A tsela fhasi kha Vhasamaria. O do tea u fhira ngaho. Ndi
ngani? A tsela fhasi kha Vhasamaria. Huno henefho ho vha hu
na musadzi wa Musamaria, huno ngauralo A elekanya uri U do
tou mu nea tshiga tsha Mesia. Huno A ri, “Iya u wane munna
wau huno ni de ngeno.”

A ri, “A thi na munna.”

A ri, “Wo amba zwavhudi, ngauri u na vhatanu.”
209 A ri, “Mune wanga,” nga manwe maipfi ngaurali, “ro
vha ri tshi khou toda Mesia uri a de, nahone U khou yo vha
Mudzimu-Muporofita. Huno ri a zwi divha, musi A tshi da, U

do ri vhudza izwi zwithu. Ngauralo, U fanela u vha u munwe
mufuda wa muporofita.”

A ri, “Ndi nne Mesia. Ndi nne Ene ane wa khou amba
nga hae.”

210 A sia iyo mvuvhelo, murengisamuvhili nahone o hanganea,
ndila ye nyimele yawe ya vha i ngayo, huno a gidimela ngomu
mudini, huno a ri kha avho vhanna, “Idani, vhonani Muthu We
a mmbudza zwi re mbiluni yanga. Naa uyo a si Mesia? Naa uyo
a si Mesia?

211 A hu na tshithinga na tshithihi tshe zwa vhuya zwa itwa
kha Vhannda. Hai, mune wanga. Ili ndi duvha lavho, musi
Zwiedza zwa nga madekwana.

212 Vhayuda vha kha lushaka zwino, u langa shango. Vho
zwi ita nga tshinwe tshifhinga. Vha khou vhuya murahu.
Sedzani uyo muhuyu u tshi tuma lurere lwawo, hangei. Ni
sedze Muyuda, hunwe na hunwe hune a vha hone, khalenda
ya Mudzimu, ni do wanulusa. Na kathihi A nga si do furalela
Israele. Fhedzi Israele o do tea u pofudzwa. Nne a thi khou
amba izwi vhudzuloni ha uyu musadzi wa Muyuda o dzulaho
haftha. Fhedzi Israele yo do tea u pofudzwa, u itela u ri nea
tshikhala. Vha funeni. Ni songo vhilaela, vha do fhufhuma
hathu. “Zwe tshivhungu tsha sia, vhuukhula ho la. Zwe
vhuukhula ha sia, nzie yo la. Fhedzi Ndi do vhuyedzedza, u
ralo Murena.” Izwo zwo tou liwa, nga phiriodi pfuthi, uri ri
kone u dzheniswa. Mato ashu o vulea.

213 Zwino naa ndi mini? Duvha lashu li khou guma. Vhayuda
vha khou thoma u kuvhangana hafhu, fhethu huthihi, vhunga
Mudzimu o amba. Huno Zwiedza zwa nga madekwana zwi khou
penya. Kha mini? Naa Zwiedza zwi ngafhi kha u penya ha nga
madekwana? Kha Vhukovhela. Zwo penya kha Vhubvaduvha,
kha Muyuda, vhathu vha vhubvaduvha, u rangani. Lo vha i
duvha lo swifhalaho ]a dzidinomineisheni na zwinwe-vho, fhedzi

Tshedza tsha nga madekwana tshi do penya kha Vhannda,
hemisifiya ya vhukovhela. Ri hatha zwino, magumoni. Rine
ri—rine ri kha Khunzikhunzi ya Vhukovhela. Arali ni tshi do
ya phandanyana, ni khou humela murahu Vhubvaduvha hafhu.
Vhutshilotshedza ho enda nga iyo ndila. Ngauralo, Zwiedza zwa
nga madekwana zwi khou penya, “Yesu Kristo a sa shanduki
mulovha, namusi, na lini na lini.”

Kha ri rabele.

214 Zwino, Murena, avha ndi Vhau vhothe. “Ipfi la lutendo li
da nga u pfa, u pfa Ipfi lJa Mudzimu.” Huno, Mudzimu, U ita uri
Maipfi Au a vhonadzwe, u sumbedza vhathu uri Iwe u Mudzimu.
Zwino i ri zwi divhee, matsheloni ano, uri Iwe u Mudzimu, huno
nne ndi mulanda Wau, ndi tshi vha vhudza ngoho ya Vhutshilo
Vhu Sa Fheli. Nga Yesu Kristo Murena washu, ri arabela. Amene.

215 Ndi a tenda, Billy o mmbudza ngei nnda, uri ho vha hu
na tshi—tshivhalonyana tshihulwane tsha garata dza thabelo,
vhathu vhanzhi fhano. Ri nga si kone u vha disa vhothe ntha,
ni a zwi divha hezwo, uri zwi—uri zwi sumbedze hezwo, kana
fhedzi uri ni kone u vhona. Zwino, Mudzimu ha tei u ita hezwi.
Nahone munwe na munwe u a zwi divha hezwo?

216 Yesu o vha a sa tei u fhodza nnyi na nnyi musi O vha e
kha lifhasi. Naa izwo no zwi divha? Fhedzi O zwi ita, uri zwi
kone u khunyelela zwe zwa ambiwa nga muporofita. Naa
izwo ndi zwone?

217 U ita izwi, uri Ipfi li kone u khunyelela, “Sa zwe zwa vha
zwi zwone maduvhani a Sodoma, zwi do ralo kha U Da ha
Murwa-muthu.”

218 Ni dzhiela nzhele, vho vha vhe na Billy Graham na Oral
Roberts, vhone, nga duvha la Sodoma. Vhanna vha no nga
vhone vho tsela fhasi huno vha rerela Vhasodomi mudini.

219 Fhedzi Abrahamu o khethwaho na tshigwada tshawe
vho vha vhe tshigwada tsho vhidzelwaho nnda, nnda thungo
nthihi. Naa ndi lushaka-de lwa Murunwa o salaho huno a vha
rerela? Sedzani. Muthu o dzula henefho, a ri O vha e Mutsinda
a bvaho shangoni lisili. Buse li kha zwiambaro Zwawe. O la
tshipida tsha namana, a nwa mafhi a bvaho kha mme, a la
khekhe dza mavhele, na Abrahamu. Musi, thanwe o vha e na
tshitaka tsha thunzi, a tshi shushedza dzithunzi, musi Ene
a tshi khou zwi ita, o dzula henefho, a tshi khou la. Huno
nga murahu ha musi O no tuwa...Abrahamu o Mu vhidza,
“Elohim, Ramaandaothe.” Fhedzi O vha e Muthu; Mudzimu
kha vhathu Vhawe. Zwino sedzani zwe A ita, ndila ine A divha.
O dzula henefho huno a amba na Abrahamu. A ri...Zwino,
ndi lwa u thoma A tshi tangana na Abrahamu, ndi lwa u thoma
Abrahamu a tshi Mu vhona, nahone a tshi divha.

220 Huno avha vhanwe vhanna vho vha vha tshi khou yo bvela
phanda vha dzhena Sodoma. Huno vho tsela henengei fhasi

huno vha rera, nahone vha pofudza vhathu. Naa izwo a si
zwine u rerwa ha Mafthungo-madifha ha ita, hu pofudza a sa
tendi? Dzhielani nzhele.

221 Fhedzi uyu Munwe o ima ngei murahu e na Tshivhidzo tsho
khethwaho, Abrahamu na tshigwada tshawe, o rubiswaho, vha
vhukuma. Ori. ..

222 Loto o vha e—e ene we a vha a tshi dzula mudini, huno e
na zwifhinga zwihulu. Huno vhonani nga ndila ye vhananyana
vhawe vha vha vhe ngayo, na nga ndila ye vharwa vhawe vha
vha vhe ngayo, na tshinwe na tshinwe. Izwo zwi tou fana na
shango namusi, Sodoma, tshivhi na tshinwe na tshinwe. Itsho
ndi tshivhidzo, tsha dzina fhedzi.

223 Fhedzi Tshivhidzo, tsha muya, ndi tshigwada tsho
vhidzelwaho nnda, tsho fhandekanywaho. Naa ndi lushaka-de
lwa Murunwa o daho khavho? Zwino kha ri zwi sedze. Zwino,
elelwani, Murena wanu o ri, “Sa zwe zwa vha zwi zwone
tshifhingani itsho, zwi do ralo kha U Da ha Murwa-muthu.”
Yesu o amba nga u ralo. “Matadulu na lifhasi zwi do lovha,
fhedzi Maipfi Anga a nga si kundelwe na kathihi.” Zwino
thetshelesani zwavhudi, huno ni fhumule.

224 Zwino, uyu Murunwa o amba na Abrahamu. O ri,
“Abrahamu, naa mufumakadzi wau u ngathi, Sarah?” Naa O
zwi divha hani uri o vha o mala? Naa O zwi divha hani uri o
vha e na mufumakadzi? Nahone O zwi divha hani uri dzina
lawe lo vha li Sarah? Zwi a kanukisa, zwo vha zwi songo ralo?

Huno Abrahamu a ri, “U denndeni, murahu Hau.” Uh-huh.

225 A ri, “Abrahamu, ngauri zwi a vhonala uri—uri u tenda
Mudzimu, nahone u khou yo vha mulaifa kha shango,
Vhannda vhothe na vhothe vha do dzheniswa Muvhusoni
nga Mbeu yau. Nga yau...Pfulufhedziso yo itelwa iwe.
Ndi nga si vhulunge inwe pfulu-...tshinwe tshithu tsho
dzumbelwaho iwe, Abrahamu.” Oo, ndi a zwi funa hezwo.
“Ndi nga si u dzumbele izwi, Abrahamu. Fhedzi wo Ntenda,
u itela ulwo lushie, lwa minwaha ya fumbilithanu. Zwino
u na minwaha ya dana, huno ene u na ya futahe. Fhedzi,
Abrahamu, u ya nga tshifhinga tsha vhutshilo...” Kha
vhathetshelesi vho vanganaho, ni a divha uri ndi khou ri
mini, maduvha a fumbilimalo. O vha o no ima, minwaha ya
futhanu, kana yo engedzeaho, iina, minwaha ya furathi izwo
zwi sa athu vha hone. Ha pfi, “U ya nga tshifhinga tsha
vhutshilo na Sarah, Nne ndi khou yo u dalela hafhu, huno u
khou yo disa ulwo lushie.”

226 Huno Sarah, murahu Hawe, denndeni, seila dzo vala, a sea
ngomu hawe. Fhedzi. . .[Mukomana Branham u edzisa tshiseo
tsho fhumulaho—Mudz.] Huno a amba ngomu hawe, “Naa ndi
nga vha na dakalo na murena wanga?” Naa munna wanu ni

mu vhidza mini? “Naa ndi do vha na dakalo na murena wanga
hathu, ngauri zwi tshi vhonala uri nne ndi wa kale, huno ene
ndi wa kale, na ene-vho?”

227 Huno Murunwa, mutana Wawe wo furalela, a ri, “Ndi
ngani Sarah o sea? Naa ndi tshini tsho mu itaho uri a see?”
Naa a ni vhoni? Naa wo vha u Muya wa lushaka-de, naa o
vha e Murunwa wa lushaka-de, uyo, o dalela Tshivhidzo tsho
khethwaho henefho?

228 Zwino, Yesu o amba uri zwenezwo zwithihi zwi do itea
phanda ha U Da Hawe. Itsho tshi do vha tshiga tsha U Da Hawe.

229 Kha ri vhidze muduba wa thabelo. O ita pfulufhedziso. U
a i vhulunga. Zwino, henefho, hunwe fhethu henefho, ndi tea u
vhidza vhathu vhatanu kana vha rathi, vhunga vhanzhi vha tshi
nga ima haftha. Vhanwe vha vhoinwi nothe itonu tenda. Sedzani.
Arali ni si na garata ya thabelo na swika ngeno ntha, izwo a zwi
ambi na tshithu. Ndi ni itela khaedu. Ngezwi zwine. . .

230 Ngezwi zwe Mbeu ya Abrahamu ya ita, Yesu, musi O vha e
kha lifhasi.

231 Linwe duvha, O vha a tshi khou fhira vhukati ha gogo la
vhathu. Huno vhone vhothe vho vha vha tshi khou ri, “Halo, Rabi.
Ndi matsheloni avhudi, Dokotela. Naa Vha vuwa hani, Vhafunzi?
Ri takalela u tangana Navho, Vhafunzi. Ri takalela u vha Navho
hangeno. Ri khou yo fara mutangano musi ri hangeno?”

232 Huno musadzi mutuku a shayaho o vha e na thodea,
ngauralo a nangavhedza kha gogo huno a kwama tshiambaro
Tshawe. Ngauri o amba ngomu hawe, “Arali ndi tshi do tou
kwama uyo Muthu mukhethwa.” Ni a vhona? Lutendo lwawe.
Ni a vhona? “Arali nda Mu kwama, ndi do wana mutakalo.”
Ngauralo a Mu kwama, huno a humela murahu nnda kha gogo.
A ri, “Oo, nne ndi na ngoho ya uri ndo fhola, ngauri ndi a zwi
tenda hezwo. Ndi a zwi tenda. Ndi a divha uri ndo fhodzwa.
Ndi—ndi tenda fhedzi uri vhulwadze ha nombe vhu khou ima
zwa zwino. Ndi a zwi tenda fhedzi.”

233 Yesu a ima, a ri, “Ambani, ndi nnyi o Nkwamaho?” Ndi
mbudziso-de nandi!

23¢ Petro a amba, manwe maipfi, “Murena, naa thaidzo ndi
mini nga Iwe?” Bivhili yo ri o Mu kaidza. Ha pfi, “Naa u
khou ambani nga hezwo? Mulandu, munwe na munwe u khou
U kwama! Naa U da hani wa ri...Iwe, u Mesia, a U ofhi uri
U khou yo Dilata hatha phanda ha avha vhathu, ‘Ndi nnyi
o Nkwamaho? Huno ndi na ngoho ya uri ho no vha na vha
madana matanu vho U kwamaho kha muniti wo fhiraho. Naa
U do amba mini, tshithu tsho raloho tshi no nga tshenetsho?”

235 A ri, “Fhedzi uhu ho vha hu u kwamiwa ho fhambanaho.
Ndi a vhona uri ndo fhelelwa nga nungo.” Maanda, munwe na
munwe U a zwi divha zwauri maanda ndi nungo. “Ndo fhelelwa
nga nungo. Nungo dzo bva kha Nne.”

236 Huno A sedza u mona hothe, a sedza u mona hothe. Ni a
vhona, hu na lutendo hangei nnda, hunwe fhethu. A sedza u
mona hothe, huno A wana musadzi mutuku. Muya Mukhethwa
we wa vha u Khae, nga vhudalo, wo Mu laedza kha musadzi
mutuku. Uvho vhulwadze ha nombe he a vha e naho, A ri,
“Lutendo lwau! Zwino, na kathihi A tho ngo u fhodza. Na
kathihi A tho ngo vha na mushumo natsho, fhedzi lutendo
lwau,” (kha Nnyi?) “kha Mudzimu, Ane Nne nda khou mu
imela, lutendo lwau lwo u nea mutakalo.”

237 Zwino, Bivhili yo ri Ha shanduki mulovha, namusi, na lini
na lini. Izwo ndi, a sa shanduki kha mulayo, a sa shanduki
kha maanda, a sa shanduki kha kuhumbulele. Mudzimu a sa
shanduki we a tshila kha Kristo, u tshila kha Tshivhidzo, tshi
si na zwinzhi Zwawo. O vha e nawo hu si na muelo, rige ri
Nawo nga muelo. Fhedzi arali no vha ni na lebuladadzwa la
madi, a bvaho danzheni, khemikhala dzenedzo dzi fanaho dze
dza vha dzi kha danzhe lothe, dzi kha lebuladadzwa. Elelwani
hezwo. Izwo ndi zwone. Ndi Mudzimu onoyo a sa shanduki.

238 Zwino, Bivhili yo amba, kha Vhaheberu, o amba
zwauri, “Yesu Kristo zwa zwino ndi Tshifhe Muhulu ane a
nga kwamiwa nga vhudipfi ha u shaya nungo hashu.” Naa
ndi vhangana vha no zwi divha izwo? [Tshivhidzo tshi ri,
“Amene.”—Mudz.] Zwo ralo, arali E Tshifhe Muhulu a sa
shanduki, naa A nga si ite nga ndila yeneyo nthihi arali O vha
o kwamiwa? [“Amene.”]

239 Naa rine ri mini? Muambeli Wawe. Ri dinekedza kha Ene,
huno maipfi ashu a si maipfi ashu. “Ni songo vhilaela zwine
na do amba, ngauri a si inwi a no amba. Ndi Khotsi a no dzula
kha inwi. U a amba.”

240 Hunwe fhethu, ho vha hu ngafhi, Billy, ya u thoma u
swika kha ya futhanu, kana ya u thoma u swika kha ya dana?
[Murathu Billy Paul Branham u ri, “Dana.”—Mudz.] Ya u
thoma u swika kha ya dana.

241 Kanzhi, vhathu vha kuvhanganela iyo garata ya u thoma,
ngauralo iyo ri do i litsha i yothe lwa muniti. Kha ri thome nga
nomboro i takadzaho, kha ri ri, furaru. Naa ndi nnyi a re na
garata ya thabelo ya furaru? Imisani tshanda tshanu.

242 Naa ndi—naa ndi ledere lithio? [Murathu Billy Paul u ri,
“B.”—Mudz.] B, B furaru. Zwo luga.

243 Sedzani zwikwamani zwanu, kokodzelani nnda garata
yanu ya thabelo. Huno arali henefho...[Mukomana u ri,
“Henehafho.”—Mudz.] Zwo ralo, thetshelesani, arali hu si na
furaru, mulandu, ri do thoma-ha hunwe fhethu-vho. Ri do—ri
do thoma ngei. . .[Murathu Billy Paul u ri, “Henehafho, ngeyo
murahu.”] Naa ni ri mini? [Murathu Neville u ri, “Ngoulaa.”
Murathu Billy Paul u ri, “Murahu, kha tsha monde.”] Oo, ni
mpfarele. Ni mpfarele. Zwo luga. Idani ngeno, mune wanga.

2¢¢ Furarunthihi. Naa ndi nnyi a re na garata ya thabelo ya
furarunthihi, naa ni do imisa tshanda tshanu? Furarunthihi.
Idani henehafha, mune wanga. Furarumbili. Naa ndi nnyi a
re na garata ya thabelo ya furarumbili? Inwi, mufumakadzi
muswa? Furaruraru. Naa ndi nnyi a re na garata ya thabelo
ya furaruraru? Naa ni do imisa tshannda tshanu? Uyu
mufumakadzi, hatha. Zwo luga, khaladzi. Furaruraru.
Furaruina. Kha garata ya thabelo ya furaruina? Inwi, mune
wanga? Furaruthanu. Furarurathi. Furarurathi. Naa ndi nnyi a
re na garata ya thabelo ya furathirathi? Naa ndo i pfuka?

Ni na furarurathi, mufumakadzi muswa? Furathisumbe.
Uyu mufumakadzi o vha o dadiswa hatha. Wanulusani. . .Naa
nomboro ya garata ya thabelo yanu ndi ifthio? Ni a vhona hune a
vha hone. [Khaladzi u ri, “furaruthanu.”—Mudz.] Furaruthanu.
Ni mpfarele, mufumakadzi. Zwo luga, wanani fhethu hanu.
Vhatukana henefho vha do ni vhea hune na tea u vha hone.

Furarusumbe, furarumalo, furarutahe, fuina. Kha ri
vhone vha tshi takuwa. Hu na vhararu zwino. Furarumalo,
furarutahe, fuina. Furarutahe, fuina. Thihi, vhili, raru, ina,
thanu, rathi, sumbe, malo, tahe, ndi a humbulela uri izwo ndi
zwone. Fuina, fuinanthihi, fuinambili, fuinararu, fuinaina,
fuinathanu. I ri ni idzo garata dza thabelo dzi de: garata ya
thabelo, u swika kha ya fuinathanu, u bva kha ya furaru u
swika kha ya fuinathanu.

Zwino, arali ni sa koni u takuwa...Naa ni na garata ya
thabelo, mune wanga? Ni nayo, zwo luga, iyani hangei. A thi
vhoni nga nnda ha munna muthihi wa muholefhali. O dzula
hatha kha tshidulomilinga. Zwino, arali hu na munwe ane a
sa vhe na inwe ya idzo garata dza thabelo, zwino, a ri divhi. ..
Ndi a humbulela zwauri ndi khou wana u tsitsikana henefho,
ngauralo ndi. . .Ho luga. Zwo luga. Ndi do—ndi do—ndi do ima,
nga muniti thedzi. Zwo luga. A ri na luthera hafha, ni a vhona,
uri zwi itwe zwavhudi.

245 Zwino, naa ndi vhangana ngomu haftha vhane vha si vhe na
garata ya thabelo, huno naho zwo ralo, ni a lwala, huno ni toda
Mudzimu a tshi ni fhodza? Imisani tshanda tshanu. Zwo luga,
zwi katukutuku hunwe na hunwe, ndi zwi dzhia nga u ralo,
hune ha todou vha hunwe na hunwe.

Zwo luga, zwino, ndi khou yo ni vhudzisa, arali ni tshi do
funa, lwa miniti iyi i tevhelaho i si gathi...Zwine, ndo fhirisa
tshifthinga tshanga zwino.

Fhedzi, ngea makhaulatshele a uri kana ili Ipfi ndi lone
kana hai! Izwi zwi a zwi sumbedza!

Zwino, edzonu nthetshelesa no fhatuwa.

Munwe na munwe haftha u a zwi divha, zwauri, arali ndo
vha ndi tshi nga kona, ndo vha ndi tshi do fhodza munwe
na munwe wanu. Fhedzi Bivhili yo amba, zwauri, “Ndi nne

Murena Mudzimu wau A fhodzaho malwadze au othe.” Zwo
tewa kha Lutendo. Zwithu izwi zwothe zwe nda zwi rera
ino vhege, u swika kha tshino tshifhinga, na u tsa fhasi kha
vhutshilo hanga, zwo tewa kha mishumo yo vuledzwaho ya
Kristo ngei Khalivari. Arali ni tshi zwi tenda, ndi zwenezwo
fhedzi zwine Mudzimu a humbela: “Arali ni tshi do zwi tenda,
ni do vha na zwine na zwi humbela.”

Zwino, u ya nga ha u bvelela ha zwiga na zwimangadzo,
O zwi fulufhedzisa hezwo. Tsha u thoma, tshivhidzoni O vhea
(Mini?) vhaapostola, vhaporofita, vhadededzi, vhaevangeli,
vhafunzi. Iyo ndi nzudzanyo ya Mudzimu yo vhewaho
tshivhidzoni, uri vhakhethwa vha vhe vho fhelelaho.

Zwino, ndi toda munwe na munwe wanu a tshi nthetshelesa
o fhatuwa.

Zwino, hu tou vha na muthu muthihi kha uyo muduba wa
thabelo ane nda elekanya uri ndi a mu divha. Huno uyo ndi
munna o ambaraho swuthu tshena. Ndi nga si kone u vhidza
dzina lawe. Fhedzi ndi—ndi a tenda uri u bva hunwe fhethu,
hune ha vha, ntha u mona na Carolina, kana tshinwe tshithu.
Ndi. . .Ene ndi mushavhi wa modoro kana tshinwe tshithu. Ndo
vha na maipfi nae. A thi divhi na dzina lawe. Fhedzi ndi. . . Huno
zwi khagala, a—a thi divhi uri thaidzo ndi mini ngae. Ndi. ..
Mudzimu u a zwi divha hezwo. Ndo kundelwa u ni vhudza zwe
zwa vha zwo khakhea khae. Fhedzi ndi elekanya uri vhanwe
vhavho vhothe ndi vhatsinda kha nne. A thi vha divhi.

246 Naa ndi vhangana ngeno nnda vha no divha zwauri a thi
divhi tshithu nga ha inwi? Inwi imisani zwanda. Ee, mune wanga.
Zwino, Bivhili yo ri, “Musi Muya Mukhethwa wonoda, Udo...”
Tshithu tsha u thoma tshine Muya Mukhethwa wa do ita! Mini?
“U do dzumbulula izwi zwithu kha inwi, zwe nda zwi funza.”
Naa izwo ndi zwone? Zwenezwo u do ita mini? “U ni sumbedza
zwithu zwi no do da, u do vha Mudzumbululi wa tshiphiri tsha
mbilu.” U do ita mushumo wonoyo muthihi we Yesu a ita.

247 Zwino, naa ndi vhangana vha no tenda uri Yesu o vuledza
pulane ya tshidzo na phodzo, ngei Khalivari? [Tshivhidzo tshi ri,
“Amene.”—Mudz.] Zwa vhukuma. Ngauralo, u ya nga ha hezwo,
zwo fhela tshothe, a si zwone? [“Amene.”] Zwo fhela tshothe.

248 Fhedzi tshithu fhedzi tshine A nga kona u ita ndi u ni
tshenusa, kana u ni disa kha pfeseso ya uri U kha di vha
Mudzimu nahone u vhulunga pfulufhedziso Yawe. Ngauralo,
nga u ita nga u ralo, U dolisa vhareri. Avho ndi avha vhanna
vhavhudi vho imaho u mona na haftha, na vhanzhi hangei
murahu. U vha dolisa u rera. Nne ndi muimela a shayaho
wa mureri. U nnea itshi, u itela u rera hanga, ni a vhona,
vhudzuloni. Ngauri, nne a tho ngo funzea nahone a thi divhi
tshithu, inwi ni a zwi divha zwine nda khou amba, u vha
tshikola kana tshinwe tshithu, kana mutshudeni. Fhedzi U nea

avha vhanna zwifhinga zwa u ita hezwo, huno vha takuwa
henefho vhe na u hevhedzwa na u rera. Oo, vha nga kona u
amba zwo engedzeaho nga miniti mitanu u fthira zwine ndi nga
amba nga awara, ngauri, vhe na u hevhedzwa, u tou fana na
ganunu kana matshinigani u tshi Li tsitsela henefho fhasi nga
u tavhanya, vhunga u tsitsa nga ‘trip-hammer.” Ni a vhona?

249 Nne, ni a vhona uri tshifhiwa tshanga ndi tshinwe
tshithu-vho: Ndi tea u dzhia tshifthinga tshanga huno nda guda
mini. . .huno nda lindela na u vhona zwine Muya Mukhethwa
wa mmbudza tshi tevhelaho. Huno nda vhona, uri a zwiho
kokotolo ndilani yanga. Fhedzi naho zwo ralo ndi a zwi ita,
u itela u fhata tshivhidzo, uri vha zwi divhe uri mutalukanyo
wanga wa Kristo ndi ufhio.

Kanzhi kha mitangano, ndi na munwe mureri wavhudi a
no ntherela. Fhedzi zwino, zwino ndi tshifhinga; iyi ndi awara,
nga murahu ha musi Ipfi lo no rerwa: Zwenezwo mini-ha nga
hazwo? Arali zwo tou rerwa, huno na ditshimbilela, zwo ralo,
a ni zwi divhi. Fhedzi arali A tshi da afho, huno a sumbedza
uri zwe A amba ndi Ngoho, zwenezwo, mukomana, ndi
vhudifhinduleli hanu, zwenezwo. Izwo ndi zwone, ndi inwi.

Zwino, arali Muya Mukhethwa u tshi do da nga matsheloni
ano kha vhathetshelesi, huno wa ita kokotolo nga ndila ye
Wa ita musi Wo vha u kha Yesu Kristo, ndi vhangana ngomu
hatha vha no do tenda zwauri Mudzimu luthihi o vha e nga
ntha hashu; zwenezwo na rine, kha Kristo; zwino kha rine,
Tshivhidzoni? Ngoho.

Zwino, arali ni tshi kona u vhona zwino (Inwi a ni tei u
vhewa zwanda, arali ni mutendi wa vhukuma: “Musi Petro
a tshi kha di amba aya maipfi, Muya Mukhethwa wa wela
khavho.” Ni a vhona? “A thi tei, ida u vhee zwanda kha
mulanda wanga: itou amba Ipfi, huno ndi zwenezwo fhedzi
zwine Wa tea u ita.”), vhonani uri kana ni mbeu ya Abrahamu
zwino. I ri ni Mudzimu a ite zwo salaho.

Khotsi wa Tadulu, sa muthu, sa mulanda, ilo ndi ipfi langa
la u vuledza. Iwe amba u bva hafha, nga murahu, Murena. I
ri zwi vhe nga u ralo, uri vha zwi divhe zwauri U Mudzimu
vhukati ha vhathu. Dzinani la Yesu, Amene.

250 Zwino, sa muthu, ngoyu muthu u tou fana, zwo ralo, ndi
do amba, izwo, musi Nathaniele o da phanda ha Yesu. U ya
nga hune nda divha, a ri athu tangana; ri vhatsinda. Fhedzi
Mudzimu u divha uyo muthu, a thi mu divhi. Kha nyelelwo
yanga na kathihi a thi athu mu vhona, nndani ha musi zwi tshi
nga sokou itea tshitaratani hunwe fhethu, huno nda tangana
nae ngeno nnda, nda mu khada, kana nda ri, “Naa ni vuwa
hani, mune wanga?” kana tshinwe tshithu-vho, tsha nga
matsheloni, ndi zwothe zwine nda zwi divha. Fhedzi Mudzimu
u divha uyo munna. Zwino, arali Yesu Kristo e a sa shanduki

mulovha, namusi, na lini na lini, zwenezwo O no. . .arali uyu
munna a tshi lwala, zwenezwo, arali hu phodzo, O no di zwi
ita. Yesu o no di zwi vuledza izwo. Fhedzi i tou vha inwe ndila
ya u mu wana, u tenda, u zwi divha zwauri Yesu u henehafha.

251 Zwino Yesu o ri mini? “Tshiga, vhunga zwe tsha vha tshi
zwone ngei Sodoma, ngauralo zwi do itwa maduvhani a u
fhedzisela.” “Mishumo ine Nda ita,” i tshi sumbedza uri O vha
e ene onoula Muthihi we a vha e na Abrahamu. “Abrahamu a
sa athu vha hone, NDI HONE.” O vha e uyo Murunwa. Huno
hafha U...Hafha U hone, fhano matsheloni ano, Murunwa
onoyo muthihi, a dzulaho kha rine.

252 Zwino, uyo munna a nga di vha e mu—mudzia-u-diitisa.
A nga di vha e muhoi. A nga di vha e a sa tendi. A nga di vha
e mu—mukhethwa. Ene, a thi divhi tshithu nga hae. O sokou
ima henefho. Fhedzi arali Muya Mukhethwa u tshi do da huno
wa dzumbulula, khae, i ri ni a vhe muhatuli u bva zwenezwo u
ya phanda. U a divha. Arali Muya Mukhethwa u tshi nga mu
vhudza zwo vhaho hone vhutshiloni hawe, ngoho ene, arali
izwo zwi ngoho, o vha a tshi nga tenda zwine zwa do vha
zwone vhutshiloni hawe. Naa izwo ndi zwone? Arali A tshi
nga amba zwo vhaho hone, mini-ha nga ha zwine zwa do vha
zwone? Zwino, u do zwi divha uri kana ndi zwone kana hai, uri
kana zwo vha zwone.

253 Dokotela, inwi ni zwi tende izwi. Inwi na mme, nothe,
inwi ni zwi tende. Huno munwe dokotela o dzulaho henefho
murahu, na ene, a bvaho Springfield, Missouri. Ni a vhona?
Muya Mukhethwa u ngomu hafha zwino.

254 Munna a re na mmvi henefho, a dzulaho nnda ngei Alben
Motel ngeno nnda. Ni khou tambudzwa nga tshinwe tshithu kha
lurumbu lwanu. [Mukomana u ri, “Izwo ndi zwone.”—Mudz.]
A ni bvi fhano, tsha u thoma. Ni bva Canada. [“Ee. Izwo ndi
zwone.”] British Columbia. [“Izwo ndi zwone.”] Vancouver.
[“Izwo ndi zwone.”] Inwi ni bva Finland. [“Ee.”] Kiitos.

[Nga luambo lwa Finland, kiitos zwi amba, “Ndi a ni
livhuwa.”—Mudz.]

255 [Mukomana u ri, “Kiitos, nahone Mudzimu a ni
fhatutshedze.”—Mudz.] Mudzimu a ni fhatutshedze. Iyani hayani;
nina mutakalo. Yesu Kristo u ni nea mutakalo. [“Amene.”]

256 Inwi ni a tenda? A thi divhi uyo munna. A thi divhi zwino
zwe nda mu vhudza zwone. Uyo wo vha u Muya Mukhethwa
we wa vha u tshi khou amba.

257 Munwe mutsinda. A thi divhi uyo munna, na kathihi a thi
athu mu vhona vhutshiloni hanga. Ndi dzhia uri ri vhatsinda.
Naa izwo ndi zwone, mune wanga? [Mukomana u ri, “Ndi
zwone. Izwo ndi zwone.”—Mudz.]

258 Na kathihi a thi athu vhona uyo munna, a thi divhi
tshithu nga hae. Zwino ivhani na khuliso zwa vhukuma.

Huno arali ndi sa divhi tshithu nga ha uyo munna, huno
Murena a tshi do mmbudza tshinwe tshithu nga hae,
zwenezwo nga ngoho zwi do khwathisedza zwauri zwi dzhia
tshinwe tshithu tshi fhiraho munna u ita hezwo. Naa izwo
ndi zwone? [Tshivhidzo tshi ri, “Amene.” —Mudz.] Zwino arali
ni tshi do tou vha na khuliso zwa vhukuma, huno na sedza,
nahone na vha na vhusedzi. Huno musi Muya Mukhethwa u
tshi amba na inwi nga vhuhali nga u ralo, Li tanganedzeni. Li
tendeni, nga mbilu yanu yothe.

259 Mutsinda. [Mukomana u ri, “Ee, mune wanga.”—Mudz.]
Tshithu tsha u thoma, ni khou toda tshidzo. Ni phuli ya halwa.
[“Izwo ndi zwone.”] Izwo ndi zwone kokotolo. [“Izwo ndi
zwone.”] A ni bvi kha uno mudi. Ni bva kha munwe mudi,
mudi wa Indiana. Ee. Ndi tenda uri ndi New Castle, tshinwe
tshithu tsha u ralo. [“New Castle. Izwo ndi zwone. Ee, mune
wanga.”’] Kokotolo. Uh-huh.

260 Ni na, nga inwe ndila, munwe. Ndi vhona munwe muthu
wa...Ni na musadzi. Zwi na vhushaka...Naa Lyle Woods u
ngathi? Ndi mufumakadzi wawe. [Mukomana u ri, “Izwo ndi
zwone.”—Mudz.] U hone thano zwino. [“Izwo ndi zwone.”] U
toda u rabelelwa, na ene-vho. Ee, mune wanga. Inwi ni a tenda
uri Mudzimu a nga mmbudza uri vhuleme hanu ndi mini? [“Ee,
mune wanga.”’] Vhuleme ha mbilu. A tshi do tenda nga mbilu
yawe yothe, a nga fhodzwa.

261 Ndi hatula uyo diabolo kha inwi, a no ni ita uri ni nwe
halwa. Iyani hayani, nga Dzina la Yesu Kristo, huno na
kathihi ni songo tsha nwa hafhu. Lovhedzwani nga Dzina la
vhuthogwa Lawe, li tshi tusa zwivhi. Huno ndi hatula diabolo.
Ngavhe a tshi thira kha inwi. Amene.

262 [Mukomana u ri, “Ndi a ni livhuwa, mukomana.”—Mudz.]
Bvelani phanda. Mudzimu a ni fhatutshedze, mune wanga.
Zwivhi zwanu zwo hangwelwa zwino. Tshimbilani, huno ni
songo tsha ita tshivhi.

263 Ivhani na lutendo kha Mudzimu. Ni songo timatima.
Tendani nga zwothe zwi re kha inwi.

264 Ri vhatsinda, mufumakadzi muswa. Ni a tenda zwauri
Kristo u ri divha rothe? Hafha hu fana na musadzi ngei
tshisimani, na Mutshidzi washu. Inwi a ni ene, na nne a thi
Ene. Fhedzi Muya Wawe u tshila lini na lini. Musadzi, uyu
musadzi muswa o imaho hafha, u na...Arali ni tshi nga kona
u Tshi vhona, vhukati hawe na nne ndi itshi Tshedza tsha
Murunwa o imaho hafha. Fhedzi nga phanda hatsho fhedzi
ndi murunzi, huno uyo murunzi ndi lufu, swiswi. Ndi pfuko.
Pfuko yo wanala, kha lila lihulu. [Khaladzi u ri, “Izwo ndi
zwone.”—Mudz.] A ni bvi kha lino shango, na lone. Ni wa
Kentucky. [“Izwo ndi zwone.”] Ni bva LaGrange, Kentucky.
[“Izwo ndi zwone.”] Izwo ndi zwone. Mufumakadzana

Johnson, ndi nga ni vhudza mini. Arali no tenda, nga mbilu
yanu yothe, vhuyelelani hayani, huno Yesu Kristo u ni nea
mutakalo. Inwi ni a zwi tenda izwo? [“Ndi a ralo.”]

265 Ndi hatula diabolo a no khou dzhia vhutshilo ha uyu
musadzi. Kha theo ya mvuwo ya Yesu Kristo, zwino ndi itela
khaedu Sathane, huno nda mu vhudza zwauri ndi muthu o
kundwaho, uri Yesu Kristo o mu kunda ngei Khalivari. Huno sa
mulanda wa Mudzimu, fhasi ha ndodzo ya Muya Mukhethwa,
uri, ndaela ye nda newa nga Murunwa, ndi hatula uyu diabolo, u
itela vhutshilo ha uyu musadzi. I ri a tshile, Oo Murena. Amene.

266 Humelani hayani, pembelani nahone ni takale, ni tshi
livhuwa Murena. Ni songo timatima zwino. Ni songo vha na u
timatima thalukanyoni yanu.

267 Ni vhonala ni tshi fulufhedzea lu shavhisaho nahone ni si
na mulandu nga ha hezwo, mufumakadzi. Arali ni tshi tenda,
uvho vhuleme ha thanga vhune na khou tambudzwa ngaho,
athiraithisi, zwi tendeni nga mbilu yanu yothe, vhu do ni tutshela.

268 Zwino, mufumakadzi mutuku o pfa Tshinwe tshithu
henehatha, ngauri hu na muya vhukati havho vhothe, ni
a vhona. Inwi, hanu ho luga, na hone-vho. Itonu tenda, nga
mbilu yanu yothe.

269 Huno zwila, mufumakadzi mutuku tsini nae henefho. Ee,
uyo ndi inwi o dzulaho henefho, o sedzaho ntha, a no khou
rabela. Uh-huh. Uvho vhuleme ha mutodo, tendani nga mbilu
yanu yothe. Huno inwi, na inwi-vho, no vha ni na vhuleme ha
mutodo, na inwi. Ngauralo itonu ya ntha huno ni ye hayani
zwino, ni vhe na mutakalo.

270 Inwi ni a tenda, nga mbilu yanu yothe? Ni fhano u itela
nwananyana wanu. [Khaladzi u ri, “Izwo ndi zwone.”—Mudz.]
Nwananyana wanu o tsirwa nga murunzi wa lufu. [“Izwo
ndi zwone.”] Ndi pfuko. [“Ee.”] Huno nyimele dzawe dza
muya a si dzavhudi nga maandesa. [“Izwo ndi zwone.”] Ee,
mune wanga. U tou vha ntha na fhasi, ngomu na nnda, na
u thafthelwa. [“Izwo ndi zwone.”] Ni a vhona itsho sagaduku
tshine na vha natsho tshandani tshanu? [“Ee, mune wanga.”]
Ni a tenda uri ndi Muya Mukhethwa u no khou amba haftha?
[“Ndi a ralo.”] I ri ni ndi wane itsho sagaduku.

271 Murena, nga Dzina la Yesu Kristo, ndi hatula nyimele ya
nwananyana wawe. Nga maipfi a mme awe, ngavhe a tshi vha
na mveledzwa khae, Dzinani ]a Yesu. Amene.

272 Tshimbilani; ni songo timatima. Ivhani na lutendo. A nga
ya hayani zwino. Vheani itsho tshisagaduku khae. Tendani.
[Khaladzi u ri, “Rendani Murena.”—Mudz.] Ivhani na lutendo
kha Mudzimu.

[Mukomana Branham u awela Iwa mithethe ya
fumithanu—Mudz.]

273 Musadzi ngoyo, arali ni tshi nga kona u mu vhona. O vala
mato awe. Sagaduku tshawe tsho ya ntha, u khou rabela, a
tshi khou phumula mato awe. No kwama Tshinwe tshithu,
khaladzi. A no ngo kwama nne, fhedzi no kwama Ene. Zwino,
ni na tsinga dzo zwimbaho, vhuleme ha tshisadzini, zwikondisi
zwa tshaka dzothe. Izwo ndi zwone. A si zwone? Imisani
tshanda tshanu arali izwo zwi ngoho. Zwo luga. Zwino iyani
hayani, ni vhe na mutakalo.

27¢ Naa o kwama mini? Ndi toda u ni vhudzisa. Naa ndi nnyi,
naa ndi mini tshe uyo musadzi a kwama? Tshifhe Muhulu. Naa
ni kona u limuwa? Yesu Kristo, Murwa wa Mudzimu, u hone.
“Arali ni tshi nga tenda!”

275 Muya u kha vhathetshelesi. Ivhani vha no khou tenda.
Iyo Khavhu ya Mulilo i re kha itshi tshifanyiso hafha, i khou
tshimbila kha vhathetshelesi. Ndi musadzi o sedzaho henefha
kha nne. I ima nga ntha hawe. Zwanda zwi ntha nga ndila
1yi, e na sagaduku mulomoni wawe. U na vhuleme ha thoho,
i nga nyimele ya vhutaledzi ha thoho. Izwo ndi zwone. Naa
ni a ntenda uri ndi muporofita Wawe? Ni a tenda uri uyo ndi
Kristo a ambaho na inwi? Iyani hayani, ni khou yo vhu fhenya.
Tendani nga mbilu yanu yothe.

276 Munna o dzulaho henefho murahu hawe henefho, tshinwe
tshithu tshinwe-vho tshi re na vhushaka nae malugana na
Campbellsville, Kentucky. Uh-huh. Inwi ni na vhuleme
ha lutaledzi, na inwi-vho; thanga ya tshinnani; mutsiko wa
malofha. Ni tenda nga mbilu yanu yothe, mune wanga? Arali ni
tshi ralo, imisani tshanda tshanu arali izwo zwithu zwi zwone.
Naa no kwamani? No kwama Munwe muthu, Tshifhe Muhulu.
Tshimbilani, ni tende, huno ni vhe na mutakalo.

277 Ngoyu musadzi, a no nga u na muvhili, o dzulaho hafha
tshanda tshawe tsho mu kuvhatedza. Ndi tenda uri ndi a divha
uyo musadzi. Ndo mu vhona hunwe fhethu. U khou rabela. U na
vhuleme ha thoho yawe. Huno khathihi fhedzi musi ndi tshi ri
“thoho,” kha uyo munwe musadzi, miniti i si gathi yo fhiraho,
zwa mu kwama. U na vhuleme ha thoho, na ene-vho. Ndo vhona
uyo musadzi hunwe fhethu. A thi humbuli uri e fhethu-de, fhedzi
ndo no mu vhona. Oo, ee, ndi a ralo. Ndi a divha zwino, na lwa
muya. Ndi ene Rose Austin, a bvaho Louisville, Kentucky.
Tendani zwino. Iyani hayani, ni vhe na mutakalo.

278 Ndi a ni divha. Ndi divha tshanu...Ndi divha tshifhatuwo
tshanu. Ndo vha ndi na inwi, kha mu—muvhudzisano, kha
tshigarikana, he na tanganedza Muya Mukhethwa. Izwo ndi
zwone. Ndo vhea zwanda kha inwi, huno na tanganedza. A thi
divhi uri dzina lanu ndi lithio zwa zwino, fhedzi ndi a ni divha.
Ni na bindu la modoro. Ndi zwenezwo fhedzi zwine nda divha.
A thi na muhumbulo wa uri ho khakhea mini kha inwi. Inwi,
ni a zwi divha izwo. Izwo ndi zwone. A hu na muhumbulo.



44 IPFI LO AMBIWAHO

[Mukomana u ri, “Hai.”—Mudz.] Arali Mudzimu a tshi do
dzumbulula zwine vhuleme ha vha zwone, zwenezwo onoyo
Muthihi we a ni nea Muya Mukhethwa, a nga kona u ni fhodza,
a ni nea lutamo lwa mbilu yanu. Ni a zwi tenda izwo? [“Ee,
mune wanga.”] A niho fhano u itela inwi mune. [“Hai, mune
wanga.”] A si nyimele yanu. Ndi ya a funwaho. Ndi khaladzi
ngei Virginia. Lunwe lushaka Iwa vhuleme, vhunga mutodo.

279 Mufumakadzi wanu o dzula henefho. Na ene u na thodea.
U do tenda, vhuleme ha mbilu ha kale na zwithu zwi do tou mu
tutshela. U do. ..

280 Musadzi uyu a re henehatha u na vhushaka na inwi.
[Mukomana u ri, “Ee.”—Mudz.] Avho ndi mme anu. [“Ee.”]
U dinwa nga ha uri kana u na Muya Mukhethwa, kana hai.
[“Ee.”] Nahone, u na vhuleme ha dundelo vhu no khou mu
dina, na tshinwe tshithu tshinwe-vho. Dokotela hangei, a no
nga ndi muthu o khwathaho, o ri, “Ndi mbumbelo yo waho.”
No vha ni tshi tea u itwa muaro, nga tshinwe tshifhinga tsho
fhiraho. O vha ene tshivhangi tsha u sa itwa muaro kha inwi.
[Mme vha ri, “Ee.”] O vha a tshi toda inwi ni tshi da ngeno
huno na rabelelwa. [“Ee. Izwo ndi zwone.”]

281 Uyo o imaho henefho murahu hawe ndi linwe shaka. Uyo
musadzi muswa ndi shaka, nga inwe ndila, fhedzi u zwezwo
fhedzi nga mbingano. [Mukomana u ri, “Uh-huh.”—Mudz.]
Muduhulu, nga mbingano. U khou dinalea nga ha tshidzo
yawe, na ene-vho. Izwo ndi zwone. Nahone u na vhulwadze ha
swigiri, musadzi muswa. [“Ee.”] Ndi ngoho kokotolo. Inwi ni a
tenda? [Khaladzi u ri, “Oo, ee, mune wanga.”—Mudz.]

282 [Tshivhidzo tshi a pembela—Mudz.] Kha ri tou imisa
zwanda zwashu kha Mudzimu.

283 Oo Murena, Musiki wa matadulu na lifhasi, Musimuli wa
Vhutshilo, Munei wa tshifthiwa tshinwe na tshinwe tshavhudi,
rumela Vhuhone Hau ngomu vhukati ha vhathu zwino. Vha
nee lutamo lwa mbilu dzavho, Murena. Ri a U livhuwa nga
nthani ha izwi. Ri tshi rabela uri U do tou fhatutshedza huno
wa nea avha vhathu zwine vha zwi toda, nga Yesu Kristo
Murena washu. Amene.

Naa ndi vhangana vha tendaho? [Tshivhidzo tshi ri,
“Amene.”—Mudz.]

28¢ A thi elelwi. Fhedzi, nga inwe ndila, Wo tsela kha uyu
muduba, kha munwe muthu. Naa zwo vha zwi ngoho zwothe?
Imisani zwanda zwanu. Onoyo Uyo We wa amba nae, naa Wo vha
ungoho? [Vhathu vha ri, “Amene! Ipfi linwe na linwe lawo! Wone
wothe wo vha u ngoho!”—Mudz.] Wothe ndi ngoho. Zwenezwo,
ndi ngoho zwauri Muya Mukhethwa u fhano. Naa izwo ndi
ngoho? [“Amene.”] Zwino ntendeni, sa mulanda Wawe. Ndi
divha...A ni digedi. No neta. Ni a vhona? Ni songo timatima.
Tendani zwino zwauri izwi ndi Ene. Uyo Muya u vhudzulaho we

wa da nga Duvha la Pentekoste, lufherani lwa nga ntha, itsho ndi
tshithu tshenetsho tshithihi tshe tsha kwama avha vhathu musi
izwo zwo no itea, ngauri ndi wonoyo Muya Mukhethwa muthihi.
U khou tshimbila u mona hothe, kha inwi, munwe na munwe, zwa
zwino. Nnda, ngomu vhukati ha magogo, ndi Muya Mukhethwa u
khou tshimbila vhukati hanu. Naa ndi vhangana. . .

285 Ndi toda inwi ni tshi fhulufhedzea kha nne, sa zwine
zwa do vha zwone ndi na iyi Bivhili phanda hanga. Naa ndi
vhangana vha no pfa vhudipfi vhu kanukisaho vhukuma, ha
uri Tshinwe tshithu tshi kha di bva u da? [Tshivhidzo tshi ri,
“Amene.”—Mudz.] Uyo ndi Muya Mukhethwa. Uyo ndi Ene.
Zwino ntendeni. Maipfi Anga ndi a ngoho. Ngauri, Mudzimu
o khwathisedza Ngoho Yawe nga Bivhili, o I khwathisedza
nga Maanda a mvuwo Yawe, o I khwathisedza nga thodisiso
ya saintsi, zwenezwo a hu na tshinwe tshithu-vho tsha u
sumbedzwa Ngalo. Ndi ene Mudzimu. U fthano. Zwenezwo,
mpfeni. Nne ndi khou ni vhudza Ngoho. Munwe na munwe wanu
u Vhuhoneni ha Mudzimu zwa zwino, u fhodzwa, tshigwada
tshothe tsha vhoinwi. Ni a zwi tenda izwo? [“Amene.”]

286 Zwino ndi a ni vhudza zwine nda toda ni tshi zwi ita.
Ndi toda thedzi vhoinwi, hunwe na hunwe hune na vha hone,
munwe na munwe wa vhoinwi ni tshi vheana zwanda, uri ni
vhone uri a si nge. Inwi ni—inwi ni tou vha a re na mveledzwa.
Ni mutendi. Arali ni tshi pfa uyo Muya Mukhethwa, U kha
inwi. Khamusi hu si nga tshifhiwa tsho raliho, fhedzi uyo
Muya Mukhethwa u kha inwi. Munwe, hu sa londwi uri ndi
nnyi, vheani zwanda kha munwe muthu, huno zwenezwo ni
kotamise tshifhatuwo tshanu. Vheani zwanda zwanu kha
munwe muthu, huno ni kotamise tshithatuwo tshanu. Ndi pfa
ndi tshi rangwa phanda u ita izwi. Ndi pfa uri ndi tshifhinga
tsha phodzo yanu. “Arali ni tshi nga tenda!”

287 Qo, Muya Mukhethwa u khou tshimbila nga ntha ha
vhathetshelesi! Uyo muthu mutuku hangei, a bvaho Georgia,
ni no khou rabelela mukomana wanu o dzulaho hangei
murahu; ivhani na lutendo, tendani. Oo, U tou vha hunwe na
hunwe, hu tou vha hunwe na hunwe.

288 Zwino, ni songo dirabelela. Inwi rabelelani muthu we na
vhea zwanda zwanu khae. Izwo zwi do ita munwe na munwe
wanu uri ni rabelelane.

289 Zwino, Murena Yesu, Murwa wa Mudzimu, O vuwaho
vhafuni, na mishushedzo ya Pontiasi Pilato na tshishateli
tsha muvhuso wa Vharoma zwo kundelwa u U fara tshaloni.
Mudzimu Ramaandaothe o tsa nga duvha la Mvuwo, huno a
kungulusela tombo murahu, a tshi khou kwasha tshishateli.
Huno Iwe wo vuwa huno wo vha u na vhafunziwa Vhau,
maduvha a fuina, wa vha nea ndaela ya u ya ngomu shangoni
huno vha ita izwi zwithu zwi no khou itwa zwino. Izwo zwo
vha hone minwaha ya zwigidi zwivhili yo fhiraho.

290 Murena, Iwe u Mudzimu. U nga si kundelwe. U fhano. Iyi
khonferensi, matsheloni ano, ye ra vha nayo, ro rovhedzana
rothe nga ha izwi zwithu. Ro rovhedzana nga ha uri Iwe u
Mudzimu; ro rovhedzana, tshiitisi tsha uri Iwe u Mudzimu, na
tshiitisi tsha uri U fhano.

291 Huno zwino ri na ndaela i bvaho kha Iwe, u vheana zwanda.
Izwo ndi zwe Iwe wa ri nea ndaela ya u zwi ita. Iwe wo ri, “Izwi
zwiga zwi do tevhela avho vha no tenda. Arali vha tshi vhea
zwanda zwavho kha vhalwadze, vha do fhola.” Iyo ndi ndaela
yashu i bvaho kha khonferensi. Zwino, Murena, “U thetshelesa
hu khwine kha tshithavhelo; u pfa, hu thira mapfura a thutha.”

292 Zwino, Murena, sa mulanda Wau, ndi nea ndaela, nahone
nda laya diabolo munwe na munwe, muya munwe na munwe,
vhulwadze vhunwe na vhunwe, mathupho manwe na manwe,
tshithu tshinwe na tshinwe tsho fhambanaho tshi no khou dina
avha vhathu. Vhuhoneni ha Mudzimu, nga vhutanzi ha Muya
Mukhethwa, nga ndaela ya Murunwa we a runwa kha nne, ndi
itela khaedu uyu muya, nga Ipfi la Mudzimu.

293 Uyu muya wa vhulwadze na mathupho, ibva kha vhathu,
nga Dzina la Murena Yesu Kristo, huno u vha litshe vha vhe
na mutakalo. Vha litshe vha tshimbile. Sathane, u tou vha
muzwifthi. Ro vhidza tshanda tshau. [Mukomana Branham
u khokhonya kha phuluphithi zwifhinga zwinzhi—Mudz.]
Tshifthinga tsho swika, musi Yesu Kristo o no Divhonadza
vhuhoneni ha Vhannda. Zwino, Sathane, wo kundiwa. Nga
tshinwe tshifhinga, wo fara vhathu. Iwe a u na pfanelo dza
mulayo zwino. Yesu Kristo o u bvula pfanelo inwe na inwe ye
wa vha u nayo, ngei Khalivari. O badela mutengo wo dalaho,
huno a ri, “Zwo vuledzea.” Inwe na inwe, pulane yo vuledzeaho
ya tshidzo, phodzo yothe, zwothe zwo vuledzea ngei Khalivari.
Huno iwe, wo dzhielwa, tshinwe na tshinwe tshe wa vhuya
wa vha natsho, nga kha tshivhi na nga kha u wa. Zwino ri
rengululwa nga Malotha a Yesu. [Mukomana Branham u
khokhonya kha phuluphithi luthihi—Mudz.] Huno u nga si tsha
ri fara. Ri ri, “Ri tutshele, nga Dzina ]a Murena Yesu Kristo.”

294 Zwino, dzulani no vheana zwanda. Dzulelani u rabela.
Dzulani zwanda zwanu...Dzulelani u rabela. Munwe na
munwe wa vhoinwi a tshi khou elekanya fhedzi, “Mudzimu u
tsini. Muya wa Mudzimu u fhano. Mudzimu u khou mphodza.
Vhudi Hawe, khathutshelo Yawe, vhuthu Hawe, pfulufhedziso
Yawe i khou itwa ya vhukuma kha nne.”

Ri nga rera lwa dzivhege na dzivhege. A zwi nga iti
phambano zwino; Muya Mukhethwa u fhano. Ndi zwenezwo
tfhedzi zwe Wa vha u tshi nga kona u ita nga tshinwe
tshifthinga-vho, wa vha henehafha zwino.

“Zwa zwino ndi tenda uri Muya Mukhethwa u vhonadza
kha nne, u tshi sumbedza kha nne zwauri Mudzimu u fhano.

Ndi a Mu tenda. Ndi mushumo wo vuledzwaho. Ndi Nawo. Ndi
thundu yanga. Nne zwino ndi khou dala Muya Mukhethwa.
Malwadze anga, zwithavhi zwanga na matungu anga zwi khou
tuwa. Mathupho anga othe a khou tuwa kha nne.” Iyo ndi ndila
ya u vha ni tshi khou rabela, tshifhatuwo tshanu tsho kotama,
mato o valiwa. (Tendani Fhedzi, zwino.)

295 Dzulani no kotamisa zwifthatuwo zwanu zwino. Ri khou yo
imba zwino, ro tou dzika.

Tendani fhedzi. . .

296 Vha tshi tsa thavhani...Nwana wa tshifakhole...
Vhafunziwa vho vha vhe henefho, vha tshi khou vhudzisa
khotsi. Khotsi a gidimela kha Yesu, huno a ri, “Murena, thusa
nwananga.” A ri, “Ndi nga kona, arali u tshi tenda.” “Ndi
nga kona, arali u tshi do tenda.” Izwo ndi zwine A khou amba
zwino: “Nne ndi fhano. Ndi kha di bva u tsa ndi tshi bva
Vhugalani. Nne ndi thano, Nne ndi vhukati hanu. Nne ndo fara
iyi khonferensi na inwi. Ndo dolisa mufunzi. Nne ndi fhano.
Ndi nga kona, arali ni tshi tenda.”

Ngauri zwithu zwothe zwi a konadzea,
tendani fhedzi;
Tendani fhedzi, fhedzi. . . Q

